
2023-yil 23-sentabr, ¹ 200 (8543) Shanba Saytimizga o’tish uchun QR-kodini 
telefoningiz orqali skaner qiling.

2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Festival doirasida Rishton tumanida xalqaro kulolchilik 
forumi ham tashkil etildi. Xalqaro kulolchilik markazida mazkur 
forumning tantanali ochilish marosimi o‘tkazildi. Unda festivalga 
tashrif buyurgan xorijlik va mahalliy mehmonlar, shuningdek, 
Turkiyaning Kutaxya shahri hamda qo‘shni Qirg‘izistonning 
chegaradosh tumanlari rahbarlari, keng jamoatchilik vakillari 
qatnashdi.

Forum ishtirokchilari rishtonlik kulollar mahsulotlari ko‘rgazmasi 
bilan tanishib, mumtoz kuy-qo‘shiqlar ohanrabosi, milliy o‘yinlar 
tomoshasidan bir olam zavq olishdi. Kulolchilik markazidagi 
ikkinchi qavatda joylashgan kulollar xonadonlari, ustaxona va 
savdo do‘konlarini ko‘zdan kechirishdi. 

Festival

AZALIY QADRIYATLAR VA  
ORZU-INTILISHLARIMIZ IFODASI

Xabaringiz bor, shu kunlarda Qo‘qon shahrida II xalqaro hunarmandchilik festivali bo‘lib o‘tmoqda.  
Dunyoning barcha qit’asidan hunarmandlar, madaniyat va san’at namoyandalari, davlat va jamoat arboblari 
hamda turizm sohasi vakillari qatnashayotgan ushbu tadbir o‘ziga xos do‘stlik, qardoshlik va hamjihatlik 
bayramiga aylandi.

Shu o‘rinda haqli savol  
tug‘iladi: biz nafaqat elektr  
energiyasidan, umuman, re- 
surslardan qanchalik maqsadli 
foydalana olyapmiz?

Qayd etish o‘rinli, mam-
lakatimizda energetika sano- 
atini mustahkamlash borasi-
da keng ko‘lamli islohotlar 
amalga oshirilmoqda. Ishlab 
chiqarilgan elektr energiya- 
sini iste’molchilarga sifatli va 
barqaror yetkazish bo‘yicha 

Ekologik barqarorlik va  
mas’uliyat  

Ta’kidlanganidek, yangi 
tahrirdagi Konstitutsiyada 
kuchli parlament, ixcham va 
mas’uliyatli hukumat, musta-
qil va adolatli sud tizimini bar-
po etishga qaratilgan bir qa-
tor yangi normalar o‘z aksini 
topdi. Parlament palatala- 
rining vakolatlari qayta ko‘rib 
chiqilib, Qonunchilik palata-
si va Senatning vakolatlari  
sezilarli darajada kengaytiril-

Davlatimiz rahbarining 
“O‘zbekiston — 2030” stra-
tegiyasi to‘g‘risida”gi Farmoni 
hamda “O‘zbekiston — 2030” 
strategiyasini 2023-yilda 
o‘z vaqtida va sifatli amalga 
oshirish chora-tadbirlari 
to‘g‘risida”gi qarori esa ana 
shunday yuksak vazifalar 
ijrosiga qaratilgani bilan 
muhim ahamiyatga ega.

Orttirilgan boy tajriba 
hamda jamoatchilik muho-
kamasi natijalari asosida 
ishlab chiqilgan strategiyada 
beshta ustuvor yo‘nalish 
bo‘yicha 100 ta muhim 
maqsad o‘z aksini topgan. 

Qonunchilik palatasi qo‘mitasida

ENDI FUQAROLAR  
HAM QONUN 

TASHABBUSKORI BO‘LADI
Oliy Majlis Qonunchilik palatasi Korrupsiyaga qarshi 

kurashish va sud-huquq masalalari qo‘mitasining 
yig‘ilishi bo‘lib o‘tdi. Unda bir guruh deputatlar tomonidan 
ishlab chiqilgan “O‘zbekiston Respublikasining ayrim 
qonun hujjatlariga o‘zgartirish va qo‘shimchalar kiritish 
to‘g‘risida”gi qonun loyihasi dastlabki tarzda ko‘rib chiqildi.

di. Ikki palata ishidagi takror-
lanishlar bartaraf etilib, har 
birining mas’uliyat sohasi 
aniq belgilandi.

Xususan, yangi tahrirda-
gi Konstitutsiyaga muvofiq 
Qonunchilik palatasining 
mutlaq vakolatlari 5 tadan  
12 taga, Senatniki 14 tadan 
18 taga oshirildi. 

Qo‘shma majlis

Mazkur hujjatlar bilan tog‘-kon sanoati 
va geologiya sohasini boshqarish, shu 
jumladan, mineral-xomashyo bazasini 
ko‘paytirish hamda yer osti boyliklaridan 
samarali foydalanish masalalari tartibga 
solib kelinmoqda.

Bu haqda Oliy Majlis Senatining 
Byudjet va iqtisodiy islohotlar qo‘mitasi 
hamda Qonunchilik palatasining Sanoat, 
qurilish va savdo masalalari qo‘mitasi 
tomonidan o‘tkazilgan qo‘shma majlisda 
alohida ta’kidlab o‘tildi.

Tog‘-kon sanoati va geologiya 
vazirligining tog‘-kon sanoati hamda 

geologiya sohasida yaratilayotgan yangi 
ish o‘rinlari va aholi bandligini ta’minlash 
borasida amalga oshirilayotgan ishlar 
to‘g‘risidagi axboroti eshitildi.

Vazirlikning axborotiga ko‘ra, 
respublikamizda mazkur sohani malakali 
kadrlar bilan ta’minlash maqsadida 
Rossiyaning MISiS universiteti filiali, 
Geologiya fanlari universiteti, Italiyaning 
Piza universiteti filiali, Navoiy davlat 
konchilik va texnologiyalar universiteti 
tashkil etilgan.

Bugungi kunda vazirlik tizimida  
122 mingdan ortiq ishchi-xizmatchilar 

faoliyat olib bormoqda. 2024 — 2030-yillar 
davomida amalga oshiriladigan izchil 
va tizimli islohotlar natijasida geologiya, 
kon-metallurgiya tarmog‘ida faoliyat 
yuritadiganlar sonini qariyb 206 ming 
nafarga yetkazish belgilangan.

O‘zaro muhokamalarga boy bo‘lgan 
mazkur eshituvda yagona tizim asosida 
ta’lim, ilm-fan va innovatsion yechimlarni 
integratsiyalash vazirlikning istiqboldagi 
asosiy vazifa hamda yo‘nalishlariga 
aylanishi lozimligi ta’kidlandi. 

Shuningdek, sohada o‘z yechimini 
kutayotgan masalalar ham o‘rtaga 
tashlanib, ular yuzasidan parlament 
vakillari o‘z takliflarini bildirdi.

Majlis yakuni bo‘yicha parlament 
palatalari qo‘mitalarining qo‘shma qarori 
qabul qilindi.

“Xalq so‘zi”.

VAZIRLIK AXBOROTI ESHITILDI
So‘nggi yillarda mamlakatimizda yer qa’rini kompleks geologik o‘rganish, uzoq 

istiqbolga mo‘ljallangan mineral-xomashyo bazasini rivojlantirish va qayta to‘ldirish 
dasturlarining samarali bajarilishini ta’minlash, yer osti boyliklaridan oqilona 
foydalanish bo‘yicha bir qator chora-tadbirlar amalga oshirilmoqda. Sohaga oid 
munosabatlarni tartibga soluvchi huquqiy baza yaratilib, doimiy takomillashtirib 
borilyapti.

so‘nggi yillarda qariyb 46 ming 
kilometr elektr uzatish tar- 
moqlari va 14 mingta transfor- 
mator punkti yangilandi. Nati-
jada ko‘plab mahallalarning  
elektr ta’minoti yaxshilandi. 

Ammo uzoq yillar davo-
mida mavjud uskunalarning  
eskirishi, gaz quvurlari va  
elektr uzatish tarmoqlari- 
ning xizmat muddati me’yor- 
dagidan o‘tib ketishi sohada 
jiddiy o‘zgarishlar zaruratini 

kun tartibiga olib chiqdi. Tex-
nologik eskirishlar yetkazib 
berish jarayonida yo‘qotish-
larga sabab bo‘lishi ham  
yangilanish fursatini zudlik bi-
lan amalga oshirishni taqozo 
etadi. Aholi sonining ortishi 
va iqtisodiyot tarmoqlarining 
texnik-texnologik modernizat- 
siyasi esa eskirgan uskuna- 
larni almashtirish zaruratini 
kuchaytirmoqda.

Resurs va energiya tejovchi 
texnologiyalardan foydala- 
nish zarurati hayotiy ehti- 
yojga aylandi. O‘tgan kuz-qish 
mavsumidan kelib chiqadigan 
saboqlar, global maydondagi 
vaziyat va mavjud ekologik 
muammolar fonida ener- 
giya resurslarini tejash tobora 

dolzarb ahamiyat kasb etmoq-
da. Shu bois mamlakatimizda 
yil yakuniga qadar 3,7 mlrd. 
kilovatt-soat elektr va 2,4 mlrd. 
kub metr gazni iqtisod qilish 
choralari ko‘rilyapti.

Ikkinchi yarim yillikda  
30 mlrd. kub metr gaz qa-
zib olish hamda yer osti gaz  
omborlarida zaxirani kamida 
3,5 mlrd. kub metrga yetka-
zish, 41 mlrd. kVt-soat elektr 
ishlab chiqarish bo‘yicha ustu-
vor vazifalar belgilab olingan. 
Elektr tarmoqlari va trans-
formatorlarni to‘liq ta’mirlash, 
energiya resurslari iste’molida 
tartib-intizomni kuchaytirishga 
alohida e’tibor qaratilayotir. 

UZILISHLARGA  
QACHON BARHAM BERILADI?

Mushohada 

Bugun kundalik turmushimizda foydalanadigan 
aksariyat buyumlar yoki narsalar elektr ta’minoti bilan 
harakatga keladi yoki ishlaydi. Texnologik rivojlanish 
natijasida energiya resurslariga talab iste’molchilar 
hayotida tobora muhim o‘rin egallaydi. 

2

O‘zbekiston — BMT:

MUSHTARAK MAQSADLAR 
VA BIRGALIKDAGI  
SA’Y-HARAKATLAR

Aks sado

Prezidentimiz Shavkat Mirziyoyevning BMT Bosh 
Assambleyasining 78-sessiyasidagi tarixiy nutqida inson 
huquq va manfaatlariga ustuvor ahamiyat qaratish, yosh 
avlodni tarbiyalash, xotin-qizlarning jamiyat va davlat 
boshqaruvida faol ishtirok etishini ta’minlash, atrof-muhit 
muhofazasi, ekologik barqarorlikni kafolatlash hamda boshqa 
bir qator muhim masalalar yuzasidan taklif va tashabbuslar 
ilgari surildi. 

Bu bo‘yicha parlament a’zolari o‘z munosabatlarini 
bildirdi. 

Dilorom IMOMOVA, 
Oliy Majlis Qonunchilik palatasi deputati:

— Davlatimiz rahbari 
insoniyatni tashvishga 
solayotgan muammolarga 
va ularni yechish yo‘llariga 
xalqaro hamjamiyat e’tiborini 
qaratdi. Bir-biriga o‘zaro 
bog‘liq ekologiyani asrash, 
suvni tejash va oziq-ovqat 
xavfsizligi masalalari shular 
sirasiga kiradi.

Sir emas, bugungi kunda 
dunyoda keskin ekologik 
vaziyat kuzatilmoqda. Ana 
shunday murakkab sharoitda 
Orol dengizi fojiasiga qarshi 
kurashni davom ettirayotgan 
Markaziy Osiyo iqlim 
o‘zgarishlari oldida eng zaif 
mintaqalardan biriga 
aylanmoqda. 2

Munosabat

ISTIQBOLDAGI MUHIM 
VAZIFALAR UCHUN 

DASTURILAMAL
Bu yil xalqimiz ko‘plab siyosiy, iqtisodiy o‘zgarishlar, 

yangilanishlar, izchil islohotlarning mamlakatimiz, 
jamiyatimiz hayotidagi in’ikosiga guvoh bo‘ldi.  
Ahamiyatlisi, bular shu yurtda yashayotgan har bir fuqaro 
ko‘nglida kelajak ravnaqiga daxldorlik hissini chin ma’noda 
uyg‘ota oldi.

Ya’ni har bir insonga o‘z 
salohiyatini ro‘yobga chi-
qarishi uchun munosib 
sharoitlarni yaratish, barqaror 
iqtisodiy o‘sish orqali aholi 
farovonligini ta’minlash, 
suv resurslarini tejash va 
atrof-muhitni muhofaza qi-
lish, qonun ustuvorligini 
ta’minlash, xalq xizmatidagi 
davlat boshqaruvini tashkil 
qilish hamda mamlakatni 
xavfsiz va tinchliksevar 
davlatga aylantirish ishlarini 
davom ettirish hujjatning 
asosiy g‘oyasi hisoblanadi. 

Kun tartibidagi masalalar 
yuzasidan Navbahor tuma-
ni hokimi A. O‘roqov hamda 
hokimning birinchi o‘rinbosari 
M. Jumaboyevning hisobot-
lari eshitildi.

Hisobotlarda tuman aho- 
lisini markazlashgan ichimlik 
suvi bilan ta’minlash maq-
sadida 15 km. masofaga 
asosiy ichimlik suvi tarmog‘i,  
145,3 km. masofaga esa ich-
ki tarmoq tortish ishlari amal-
ga oshirilgani, aholi va ul-
gurji iste’molchilarni uzluksiz  
elektr energiya bilan ta’min-
lash maqsadida 59,8 km.  
elektr tarmog‘i tortilgani,  
1196 dona elektr uzatish tar-
mog‘i tayanch ustuni yangisi-
ga almashtirilgani, 14 dona 
yangi transformator o‘rnatil-
gani keltirib o‘tildi.

Bundan tashqari, iste’mol-
chilarga kuz-qish mavsumida 
jami 360 tonna suyultirilgan 
gaz yetkazib berish re-
jalashtirilgan bo‘lib, bu ishlar 
belgilangan jadval asosida 
shu yilning oktabr oyidan 
boshlanadi. Bugungi kun-
da kuz-qish mavsumi uchun  
630 ta suyultirilgan gaz  

KUZ-QISH MAVSUMIGA 
TAYYORGARLIK — 

MUHOKAMA  
MARKAZIDA

Xalq deputatlari Navbahor tumani Kengashining 
navbatdagi sessiyasi bo‘lib o‘tdi. Unda deputatlar tomonidan 
kuz-qish mavsumiga tayyorgarlik ko‘rish bo‘yicha amalga 
oshirilayotgan ishlar, aholi va ijtimoiy soha obyektlarini “yashil” 
energiya resurslari bilan barqaror ta’minlash masalalari 
muhokama qilindi.

balloni zaxirasi yaratilgan.
Deputatlar kuz-qish mav-

sumiga tayyorgarlik, xususan, 
ijtimoiy soha obyektlaridagi 
81 ta isitish qozonxonasi-
ga davlat-xususiy sheriklik 
asosida xizmat ko‘rsatish 
borasidagi ishlarga alohida 
e’tibor qaratdilar. Shundan 
kelib chiqib, ushbu masala 
yuzasidan tegishli tashkilot-
lar rahbarlarining axborotla- 
rini Kengashning navbatdagi 
sessiyasida alohida eshitish 
belgilab olindi.

Sessiyada iqtisodiyot tar-
moqlari, ijtimoiy soha obyekt-
lari va ko‘p kvartirali turar-
joy fondini kuz-qish davrida 
barqaror ishlashga tayyor-
lash ishlarini o‘z vaqtida va 
to‘liq bajarish hamda uni 
uzluksiz ta’minlash vazifalari 
deputatlar nazoratida bo‘lishi 
ta’kidlandi.

Yig‘ilishda aholi va ijtimoiy 
soha obyektlarini “yashil”  
energiya resurslari bilan 
barqaror ta’minlashga tuman-
da ustuvor ahamiyat qara-
tilayotgani qayd etildi.

Sessiya

Davlatimiz rahbari Turkma- 
niston Prezidentini tavallud kuni 
bilan samimiy qutlab, unga katta 
muvaffaqiyatlar, qardosh turkman 
xalqiga farovonlik va ravnaq tiladi.

Ikki tomonlama munosabat-
lar va mintaqaviy hamkorlikning 
dolzarb masalalari ko‘rib chiqildi.

Konstruktiv siyosiy muloqot 
va samarali idoralararo aloqalar 
rivojlanib borayotgani mamnu- 
niyat bilan qayd etildi. O‘zaro 
savdo hajmi oshib bormoqda, 
“Xorazm — Toshovuz” chega-
raoldi savdo zonasini tashkil etish 
loyihasi birgalikda amalga oshiril-
moqda. Energetika va trans-

O‘ZBEKISTON PREZIDENTI 
TURKMANISTON PREZIDENTI 

BILAN TELEFON ORQALI  
MULOQOT QILDI

22-sentabr kuni O‘zbekiston Respublikasi 
Prezidenti Shavkat Mirziyoyev va  

Turkmaniston Prezidenti  
Serdar Berdimuhamedovning telefon orqali 

muloqoti bo‘lib o‘tdi.

Mamlakatimizda aholi salomatligini 
yaxshilash va hayot sifatini oshirishga 
qaratilgan ko‘plab ijtimoiy, hududiy 
dasturlar bajarilmoqda. Xususan, 
so‘nggi olti yilda ichimlik suvi 
sohasiga Davlat byudjetidan 14 trillion  
500 milliard so‘m yoki oldingi 
davrdagiga nisbatan 6 baravar ko‘p 
mablag‘ ajratilgan. 31 ming kilometr 
ichimlik suvi va oqova tarmoqlari 
o‘tkazilgan, 1200 ta suv inshootida 
qurilish-ta’mirlash bo‘lgan. Bu ishlar 
natijasida mingta mahalladagi  
6,5 million aholi yashaydigan 
xonadonlarga ilk bor toza ichimlik suvi 
kirib bordi.

Lekin hali 30 ta tuman va 1 ming 400 
ta mahallada ichimlik suvi ta’minotini 
yaxshilash talab etiladi. Ular uchun 
toza suv manbasini topish zarur.

Ko‘p hollarda suv behuda 
yo‘qotilyapti, iste’molning aniq hisobi 
yo‘q. Ayrim nasoslar, soha korxonalariga 
tegishli maxsus texnikalar eskirgan.

Tanqidiy ruhda o‘tgan yig‘ilishda shu 

port sohalaridagi kooperatsiya 
mustahkamlanmoqda. Oktabr oyi- 
da poytaxtimizda Turkmaniston 
madaniyati kunlari o‘tkaziladi.

O‘zbekiston va Turkmaniston 
Prezidentlari Markaziy Osiyoda 
o‘zaro manfaatli hamkorlikni, shu 
jumladan, amaldagi ko‘p tomon-
lama formatlar doirasida kengay-
tirish masalalari yuzasidan fikr 
almashdilar.

Telefon muloqoti yakunida 
davlatimiz rahbari Turkmanis-
ton Prezidenti va xalqini bo‘la-
jak Mustaqillik kuni bilan dildan 
tabrikladi.

O‘zA.

kabi muammolar muhokama qilinib, 
zarur chora-tadbirlar belgilandi.

“O‘zsuvta’minot” aksiyadorlik 
jamiyatiga joriy yil yakunigacha  
12 ming kilometr tarmoq hamda  
1300 ta suv inshootini qurish va 
ta’mirlash vazifasi qo‘yildi. Buning 
hisobiga 145 ta mahalladagi 1 million 
100 ming aholi ilk bor markazlashgan 
ichimlik suvidan bahramand bo‘ladi, 
2 mingta mahalladagi ta’minot 
yaxshilanadi.

Viloyat hokimlariga xalq deputatlari 
bilan birga kelgusi yil uchun dastur 
ishlab chiqib, hukumat qaroriga kiritish 
topshirildi. Bunda suv ta’minoti darajasi 
past 30 ta tumanga alohida e’tibor 
qaratish zarurligi ta’kidlandi.

Qo‘shrabot tumanida ichimlik suvi 
ta’minotini yaxshilash, Buxoro va Jizzax 
shaharlarida oqova suv, Guliston, 
Yangiyer va Shirin shaharlarida 
kanalizatsiya tizimlarini rekonstruksiya 
qilish kabi loyihalarning bajarilishi ko‘rib 
chiqildi.

Buxorodagi ishlar xarajati 
maqbullashtirilgani bu borada  
namuna. Xususan, Buxoro shahrida 
tozalash va oqova suv tizimini 
rekonstruksiya qilish bo‘yicha  
281 million dollarlik loyihaning  
75 million dollari iqtisod qilingan. Bu 
mablag‘ evaziga yana 1150 kilometr 
suv va 117 kilometr oqova tarmoqlarini 
qurish mumkin.

Shu kabi loyihalarning xarajatlarini 
maqbullashtirish, iqtisod qilingan 
mablag‘larni o‘sha hududdagi suv 
ta’minoti va oqova tizimini yaxshilashga 
yo‘naltirish muhimligi aytildi.

Soha mutasaddilari va viloyat 
hokimlariga yana 24 ta istiqbolli 
loyihaning texnik-iqtisodiy jihatlari 
yuzasidan ko‘rsatmalar berildi.

Suv yetkazuvchi nasoslarni 
energiya tejamkoriga almashtirish, 
soha korxonalarini moliyaviy 
barqarorlashtirish choralari ham 
belgilandi.

O‘zA.

ICHIMLIK SUVI TA’MINOTINI  
YAXSHILASH MASALALARI KO‘RIB CHIQILDI

Prezident Shavkat Mirziyoyev 22-sentabr kuni aholini sifatli ichimlik suvi  
bilan ta’minlash masalalari bo‘yicha yig‘ilish o‘tkazdi.

Bu borada davlatimiz rahbarining 
2020-yil 30-oktabrdagi “Yashirin 
iqtisodiyotni qisqartirish va soliq 
organlari faoliyati samaradorligini 
oshirish bo‘yicha tashkiliy chora-
tadbirlar to‘g‘risida”gi Farmoni va 
boshqa normativ-huquqiy hujjatlar 
muhim dasturilamal bo‘lib xizmat 
qilayotir.

Ta’kidlash joizki, soliq solish 
tizimini soddalashtirish orqali yashirin 
iqtisodiyotni qisqartirishga qaratilgan 
islohotlar natijasida 2017-yilga 
qadar amalda bo‘lgan 13 ta soliq 
va majburiy to‘lovlar o‘rniga soliqlar 
soni 9 tagacha qisqartirildi hamda 
tadbirkorlarga og‘ir yuk bo‘lib kelgan 
aylanmadan olinadigan byudjetdan 
tashqari pensiya, maktab va yo‘l 
jamg‘armalariga 3,2 foizli yig‘imlar 
butunlay bekor qilindi.

Mamlakatimizda yashirin iqtisodiyot 
ulushini kamaytirish va teng raqobat 
sharoitini yaratish maqsadida yangi 
tahrirdagi Soliq kodeksi imzolanishi 
bilan 84 ta va keyingi yillarda yana 66 
ta turli soliq imtiyozlari bekor qilindi. 
O‘z navbatida, individual imtiyozlar 
berish amaliyotidan to‘liq voz kechildi.

Shuningdek, yashirin iqtisodiyotni 
jilovlash hisobiga soliq bazasini 
kengaytirish maqsadida zamonaviy 
soliq ma’murchiligining yangi 
instrumentlari — elektron hisobvaraq-
fakturalari, onlayn nazorat-kassa 

ENDI FUQAROLAR HAM QONUN TASHABBUSKORI BO‘LADI

UZILISHLARGA  
QACHON BARHAM BERILADI?

Amaliyotda elektr ener-
giyasi iste’molining prognozi 
hududiy elektr tarmoqlari 

korxonalari tomonidan iqtisodiy 
rivojlanish, aholi sonining o‘sishi va 
uy-joy qurilishini hisobga olgan holda 
har bir iste’molchi bilan tuzilgan 
elektr ta’minoti shartnomalarida 
ko‘rsatilgan ehtiyoj miqdorlari 
asosida aniqlanadi. Bundan ko‘rinib 
turibdiki, agar o‘z ehtiyojimizdan 
ortiqcha sarflarni amalga oshirsak, 
zaruratsiz isrof qilsak yoki no-
qonuniy ulanishlarni amalga 
oshirsak o‘z-o‘zidan tarmoqqa 
yuklamalar ortadi va uzilishlar 
yuzaga chiqadi. Ma’lumotlarga ko‘ra, 
aksariyat hududlarda taqsimlovchi 
tarmoqlardagi transformatorlarga 
yuklanganlik darajasi talab qilina-
digan me’yor — 75 foizdan yuqori.

Ijtimoiy himoyalash maqsadida 
amalga oshirilayotgan hozirgi 
chora-tadbirlar kishilarni energiya 
resurslaridan tejamkor tarzda 
foydalanishga rag‘batlantirmasligini 
ham alohida qayd etish joiz. 
Masalaning yana bir jihati borki, bu 
davlat moliyaviy yukining ortishi va 
byudjet taqchilligini yuzaga keltiradi. 
Bu o‘rinda gap davlat tomonidan 
elektr energiya va tabiiy gaz bilan 
ta’minlash tizimiga subsidiyalarning 
ajratilishi hamda katta imtiyozlarning 
berilishi haqida ketyapti. 

To‘g‘ri, bu usulda davlat 

MUSHTARAK MAQSADLAR 
VA BIRGALIKDAGI  
SA’Y-HARAKATLAR

Global muammo 
bo‘lgan Orol fojiasi 
oqibatlarini bartaraf 

etish yo‘lida O‘zbekiston 
o‘z imkoniyatlari darajasida 
harakat qilmoqda. So‘nggi 
yillarda Orol dengizining 
qurigan tubida 1,7 mln. gektar 
maydonda qurg‘oqchilikka 
chidamli o‘simliklardan iborat 
yashil hududlar barpo etildi. 
Lekin fojia ko‘lami shu qadar 
kengki, uni kamaytirish uchun 
xalqaro hamjamiyatning qo‘llab-
quvvatlashi juda muhimdir.

Bugun zamonamizning yana 
bir og‘riqli masalasi — global 
miqyosda suv yetishmovchiligi 
xavfidir. Keyingi 30 yilda 
mintaqamizda havo harorati 
bir yarim darajaga ko‘tarildi. Bu 
dunyodagi o‘rtacha isishdan 
ikki karra ko‘pdir. Oqibatda 
muzliklar umumiy maydonining 
qariyb uchdan bir qismi yo‘qolib 
ketdi. Ushbu tendensiya 
saqlanib qolsa, yaqin yigirma 
yilda mintaqamizdagi ikkita yirik 
daryo — Amudaryo va Sirdaryo 
oqimi 15 foizga qisqarishi 
mumkin. 

Shuningdek, jon boshiga 
suv bilan ta’minlanish darajasi 
25 foizga, qishloq xo‘jaligi 
ekinlari hosildorligi esa 40 
foizga kamayishi kutilmoqda. 
Muzliklarning erishi, 
tabiiy ofatlar, shuningdek, 
shiddatli demografik o‘sish, 
urbanizatsiya jarayonlari va 
sanoatlashuv natijasida yuzaga 
kelayotgan texnogen omillar 
tufayli mintaqada suv hamda 
ekologiya bilan bog‘liq vaziyat 

ISTIQBOLDAGI MUHIM 
VAZIFALAR UCHUN 

DASTURILAMAL
Xususan, birinchi yo‘nalish bo‘yicha kelgusi yetti 

yilga mo‘ljallangan vazifalarga to‘xtaladigan bo‘lsak, 
unda avvalo, bolalarning maktabgacha ta’lim va 

tayyorlov guruhlari bilan qamrov darajasini 100 foizga yetkazish, 
maktabgacha hamda umumiy o‘rta ta’lim muassasalari pedagog 
xodimlarining ish haqini ikki barobar oshirish, hududlarda 
qurilayotgan uylarning 30 foizini professor-o‘qituvchilarga 
imtiyozli shartlarda berish amaliyotini joriy qilish masalalarining 
ilgari surilishi mamlakatimizda ta’lim tizimi va soha xodimlariga 
qaratilayotgan alohida e’tibor namunasidir.  

Shuningdek, ushbu yo‘nalishda aholi salomatligini ta’minlash, 
ijtimoiy xizmatlar ko‘rsatish va kambag‘allikni qisqartirish, 
yoshlarga oid davlat siyosatiga ham alohida e’tibor qaratilib, 
kelgusi yetti yilda amalga oshirilishi lozim bo‘lgan muhim 
vazifalar belgilab olingan.

Yana bir muhim yo‘nalishda 2030-yilga qadar iqtisodiyot 
hajmini 2 barobar oshirish va “daromadi o‘rtachadan yuqori 
bo‘lgan davlatlar” qatoriga kirish, mahalliy xomashyo bazasidan 
samarali foydalanish va ilg‘or texnologiyalarga asoslangan 
sanoatni rivojlantirish asosiy maqsadlardan etib belgilangan. 
Bunda 2030-yilgacha Qoraqalpog‘iston Respublikasi, Buxoro, 
Navoiy, Toshkent va Farg‘ona viloyatlarida yirik kimyo-polimer 
klasterlari tashkil etiladi va yuqori qo‘shilgan qiymatli tayyor 
mahsulot ishlab chiqarish korxonalari ishga tushiriladi. 

Shuningdek, sanoatning drayver sohalarini rivojlantirish va 
hududlarning sanoat salohiyatini to‘liq ishga solish, xususan, 
sanoatda qo‘shilgan qiymat hajmini 45 mlrd. dollarga yetkazish 
va har bir tumanda 2 tadan yangi yuqori texnologik sanoat 
zonalarini tashkil etish hisobiga ularda kamida mingtadan ish 
o‘rinlarini yaratish strategiyaning asosiy g‘oyalaridan hisoblanadi. 

Xalqimiz uchun muhim va og‘riqli bo‘lgan masalalardan yana 
biri — bu “yashil” iqtisodiyotdir. Strategiya orqali 2030-yilgacha 
“yashil” iqtisodiyotga o‘tish, uning asosi bo‘lgan qayta tiklanuvchi 
energiyadan foydalanish ko‘rsatkichlari keskin oshiriladi. Ya’ni 
qayta tiklanuvchi energiya manbalarini 25 ming MVt.ga hamda jami 
iste’moldagi ulushini 40 foizga yetkazish, jamoat transportlarini 
to‘liq ekologik toza yonilg‘iga o‘tkazish ko‘zda tutilgan.

Mamlakatimizda iqtisodiyotning har bir tarmog‘ini jadal 
rivojlantirishga alohida e’tibor qaratilib, bu boradagi imkoniyat 
va imtiyozlar tegishli me’yoriy-huquqiy hujjatlar orqali 
mustahkamlangan. Iqtisodiyotni rivojlantirishda eksport 
salohiyatini kuchaytirish ham muhim jihat hisoblanadi. 
Strategiyada belgilangan vazifalardan kelib chiqib, kelgusi yetti 
yillikda mamlakatimizda eksport hajmi 2 barobarga oshirilib, 
45 mlrd. dollarga yetkaziladi. Eksportchi korxonalar soni 6,5 
mingtadan 15 mingtaga hamda xususiy sektorning eksportdagi 
ulushi 60 foizga yetkaziladi. 

Shu o‘rinda aytish joiz, keltirilayotgan har bir raqam 
samaradorlik ko‘rsatkichining asosi va buning uchun qanchadan-
qancha mablag‘, mehnat talab etiladi. Albatta, bularga erishish 
oson bo‘lmaydi. Eng muhimi, bunda real imkoniyat, yurtimizdagi 
tabiiy boyliklar, qolaversa, mehnatkash xalqimizning intellektual 
va ma’naviy salohiyati, ish tajribasi hisobga olingan.

Umuman olganda, “O‘zbekiston — 2030” strategiyasi 
xalqchil hujjat hisoblanadi. Unda belgilab berilgan vazifalar milliy 
iqtisodiyotimiz taraqqiyoti, jamiyatimiz rivoji uchun chinakam 
dasturilamaldir.

Qobul TURSUNOV, 
Oliy Majlis Senatining Byudjet va iqtisodiy 

islohotlar masalalari qo‘mitasi raisi o‘rinbosari.

fuqarolarga ma’lum vaqt ijtimoiy 
ko‘mak berishi mumkin, lekin sohaga 
bozor tamoyillari kirib kelmas ekan, 
u yerda rivojlanish va mukammallik 
bo‘lmaydi. Bunga bugungi kunda 
energiya ta’minoti bilan bog‘liq tizimli 
muammolar vujudga kelgani misolida 
guvohi bo‘lib turibmiz.

Agar soha bozor tamoyillari 
asosida ishlasa nima bo‘ladi, de-
gan tabiiy savol tug‘iladi. Birinchi 
navbatda, davlatning ijtimoiy funk-
siyalari yanada samarali va manzilli 
ishlashni boshlaydi. O‘z-o‘zidan 
ma’lumki, daromadi yuqori bo‘lgan 
“A” foydalanuvchi, nisbatan kam 
daromadga ega “B” foydalanuvchidan 
ko‘proq energiya iste’molini amalga 
oshiradi. Bunda “A” foydalanuvchi 
ijtimoiy ko‘makka ko‘proq zarurati 
bor “B” foydalanuvchi bilan bir 
xil imtiyozdan foydalanadi. Bu 
ijtimoiy tengsizlikka ham o‘z ta’sirini 
o‘tkazmay qolmaydi. O‘z-o‘zidan 
aholi va jamiyat a’zolari o‘rtasida 
elektr energiyasini sarflashda 
shaxsiy “kompas” paydo bo‘ladi 
— kim qancha foydalandi, qanday 
yo‘l tutilsa tejamkorlikka erishiladi 
— birovning oldida emas, avvalo, 
o‘zi uchun hisobdorlik ko‘nikmasi 
shakllanadi.

Shu jihatdan, aholiga elektr 
energiyasi va tabiiy gaz yetkazib 
berishda ijtimoiy norma belgilanishi 
va tabaqalashgan tariflarga o‘tilishi 

bo‘yicha takliflar ishlab chiqildi. 
Bunda ma’lum bir hajmda energiya 
resurslarini sarf qilgan iste’molchilar 
arzon tarifda to‘lashda davom etadi, 
belgilangan normadan ko‘proq 
energiya ishlatilganda narxlar 
qimmatlashadi. Mazkur rejalar 
ijtimoiy adolatni qaror toptirib, 
energiya resurslaridan samarali 
foydalanish bo‘yicha mas’uliyatni 
oshiradi. 

Ma’lumki, energiya subsidiyalari 
— bu iste’molchilar uchun 
narxlarni bozor darajasidan 
pastroq yoki yetkazib beruvchilar 
uchun bozor darajasidan yuqori 
ushlab turadigan yoxud mijozlar 
va yetkazib beruvchilar uchun 
xarajatlarni kamaytiradigan choralar 
hisoblanadi. Elektr energiyasi va 
tabiiy gaz ishlab chiqarish hamda 
yetkazib berish xarajatlaridan past 
narxda sotiladi. Ushbu xarajatlarni 
qoplash uchun byudjet mablag‘lari 
yo‘naltiriladi. Bu mablag‘lar yetmasa, 
soha kompaniyalari bankdan qarz 
hisobiga moliyalashtiriladi. Shu 
orqali iste’molchilar uchun davlat 
tomonidan subsidiya ajratiladi.

Iqtisodiyot va moliya vazirligi 
ma’lumotiga ko‘ra, 2021-2022-yillarda 
ushbu maqsadlarga 6 trln. so‘mdan 
ortiqroq mablag‘ ajratilgan. 2023-yilda 
esa aholiga elektr energiyasi va tabiiy 
gaz uchun 14 trln. so‘mdan ortiqroq 
subsidiya berilishi ko‘zda tutilgan.

Energetika vazirligining ma’lum 
qilishicha, 1 kVt-soat elektr 
energiyasini ishlab chiqarish va 
yetkazib berish tannarxi 800 so‘mdan 
oshadi. Bu — aholiga yetkazib 
berilayotgan elektr energiyasidan 505 
so‘m, yuridik shaxslarga sotilayotgan 
elektr energiyasidan 350 so‘m 
ko‘p, degani. O‘z-o‘zidan bu Davlat 
byudjetiga yukni ko‘paytiradi.

Sohaga yo‘naltirilgan sub-
sidiyalarni uzoq muddatli foy-
dalanishda bo‘lgan elektr tar-
moqlarini modernizatsiyalashga 
yo‘naltirish ko‘proq natija keltiradi. 
Tarmoqlarni yangilash xususiy 
investitsiyalar jalb qilishni, bu esa 
tariflarni erkinlashtirishni talab etadi. 
Chunki tariflar bozor narxlariga 
to‘g‘ri kelmasligi investorlarning 
O‘zbekiston energetika tizimiga kirish 
imkoniyatlarini chegaralaydi.

Ayni chog‘da davlat tomonidan 
ajratilayotgan mablag‘lar ishlab 
chiqaruvchining xarajatlarini qoplashga 
yo‘naltirilib, aholiga arzon narxda 
elektr energiyasi va tabiiy gaz yetkazib 
berilyapti. O‘rtadagi farq byudjet 
mablag‘lari hamda tizim tashkilotlari 
hisobidan qoplanadi. Ushbu holat 
tufayli tizim tashkilotlarining aksariyati 
moliyaviy yilni katta miqdordagi ziyon 
bilan yakunlashadi.

Bunday vaziyatda, tabiiyki, 
sohada tegishli modernizatsiya 
ishlarini amalga oshirishning mutlaqo 

imkoni yo‘q. Hatto kuygan yoki zarar 
yetgan uskunalarni almashtirish, 
uzilgan elektr tarmoqlarini yangilash 
ham qiyin bo‘lib qoladi. Jarayon shu 
tarzda to‘xtovsiz davom etaversa, 
ajratilayotgan subsidiyalar ayanchli 
iqtisodiy oqibatlarga olib keladi. 
Shuning uchun elektr energiyasi va 
tabiiy gaz narxlarini erkinlashtirish 
bilan bog‘liq islohotlarni zudlik 
boshlash kerak. Buni hayotning o‘zi 
taqozo etmoqda.

Shu nuqtai nazardan, elektr 
energiyasini hamda tabiiy gaz ishlab 
chiqarish va yetkazib berish xarajatlarini 
qoplash maqsadida narxlarni 
maqbullashtirish lozim. Natijada 
subsidiyalarning asosiy qismini ajratish 
to‘xtatiladi. Bu orqali byudjet taqchilligi 
keskin qisqaradi. Tarmoqqa bozor 
iqtisodiyoti mexanizmlari joriy etiladi. 
Iste’molchilarga energiya resurslarini 
yetkazishda uzilishlarga barham 
beriladi. 

Xullas, inson farovonligini 
ta’minlash va ijtimoiy adolatga erishish 
uchun ehtiyotkorlik bilan yondashuv 
zarur bo‘ladi. Ilmiy-ijodiy yechimlar 
va tizimli yondashuv orqali barcha 
masalani ijobiy hal qilish mumkin. 
Muhimi, energiya resurslarining 
ishonchliligi va arzonligi odamlar 
hayoti va farovonligiga ko‘proq 
xizmat qilinishini ta’minlashdir. 
Bugun sohada amalga oshirilayotgan 
islohotlarning pirovard maqsadi ham 
shunga qaratilgan.

Nodir JUMAYEV, 
Oliy Majlis Qonunchilik 

palatasining Sanoat, qurilish va 
savdo masalalari qo‘mitasi raisi.

1

KUZ-QISH MAVSUMIGA TAYYORGARLIK — MUHOKAMA MARKAZIDA

Misol uchun, Hukumatni shakl- 
lantirish va uning faoliyatini na-
zorat qilish, Davlat byudjeti ijrosi-

ga oid masalalar Qonunchilik palatasining 
vakolatiga, mahalliy vakillik organlari faoli-
yatiga ko‘maklashish, yangi vazirliklar tash-
kil qilish to‘g‘risidagi farmonlarni tasdiqlash 
masalalari esa Senat vakolatlari doirasiga 
taalluqli ekanligi mustahkamlandi. 

Qayd etilganidek, qonun loyihasida 
parlament palatalarining hamda qonun 
ijodkorligi faoliyatini tartibga soluvchi 
qonunlarni yangi tahrirdagi Konstitut- 
siyaga muvofiqlashtirishga qaratilgan 
normalar o‘z aksini topgan. Mazkur qonun 
loyihasi bilan 13 ta qonun, 1 ta kodeks-
ga tegishli o‘zgartirish va qo‘shimchalar  
kiritish nazarda tutilmoqda.

Jumladan, 100 ming nafardan kam 
bo‘lmagan fuqarolar, Senat, Ombudsman 

va Markaziy saylov komissiyasi qonun-
chilik takliflarini Qonunchilik palatasiga 
kiritishga haqli ekanligi mustahkamlan-
moqda. Ushbu qoidaning kiritilishi dav-
lat ishlarini boshqarishda fuqarolarning 
ishtirokini kengaytiradi. Islohotlarning 
tashabbuskori sifatida insonlar o‘zlari-
ning kelajagi, orzu-maqsadlarini ro‘yobga 
chiqarish uchun muhim qarorlar qabul 
qilishda, jamiyatdagi muammolarni o‘z 
vaqtida hal etishda to‘g‘ridan-to‘g‘ri qat-
nashishlari uchun sharoit yaratiladi.

Shuningdek, Qonunchilik palatasidagi 
fraksiya rahbarining vakolatlari alohida 
moddada aniq belgilanmoqda. Parlament 
tekshiruvi Qonunchilik palatasi depu-
tatlari va Senat a’zolari orasidan tenglik 
asosida tuziladigan birgalikdagi maxsus 
komissiya tomonidan o‘tkazilishi ko‘zda 
tutilmoqda.

Bundan tashqari, Qonunchilik palatasi 
qo‘mitalariga Hukumat a’zolarining hiso-
botlari va davlat organlari rahbarlarining 
axborotini eshitish tashabbusi bilan chi-
qish huquqi berilmoqda.

Yig‘ilishda loyihani idora va tashkilot-
lar, shuningdek, fuqarolarning o‘zini o‘zi 
boshqarish organlari hamda fuqarolik 
jamiyatining boshqa institutlari ishtirokida 
ham jamoatchilik muhokamasiga olib chi-
qish zarurligi uqtirildi.

Qo‘mita a’zolari qonun loyihasi ja-
moatchilik muhokamasi yakunlari hamda 
xalqaro huquqning umume’tirof etilgan prin-
siplari va normalari hisobga olingan holda 
maromiga yetkazilishi haqida qaror qabul 
qildi. Qonun loyihasi konseptual jihatdan 
parlament majlisida ko‘rib chiqish uchun 
Kengash kun tartibiga kiritiladigan bo‘ldi. 

“Xalq so‘zi”.

yomonlashib borayotgani 
va uning oqibatlari xavotir 
uyg‘otmay qolmaydi. 

Shu nuqtai nazardan, 
mamlakatimiz rahbari 
BMT Bosh kotibining Suv 
resurslari bo‘yicha maxsus 
vakili lavozimi ta’sis etilishi 
haqidagi tashabbusini qo‘llab-
quvvatlashini bildirdi. Zotan, 
Markaziy Osiyo suvni tejaydigan 
texnologiyalar platformasini 
yaratish jarayonida “Birlashgan 
Millatlar Tashkiloti — suv 
resurslari” mexanizmini ishga 
solib, eng ilg‘or texnologiyalarni 
yo‘naltirish juda muhim vazifa. 

Mamlakatimizda suvdan 
foydalanish samaradorligini 
oshirish bo‘yicha katta miq-
yosdagi chora-tadbirlar amalga 
oshirilayotir. Chunonchi, 
oxirgi yetti yil mobaynida 
sug‘oriladigan yerlarning 
to‘rtdan bir qismini tashkil 
etadigan 1 mln. gektardan ortiq 
maydonlarda suvni tejaydigan 
texnologiyalar joriy etildi. 

Yangi O‘zbekistonning 
taraqqiyot strategiyasi doirasida 
ham suvni tejash bo‘yicha 
milliy dasturni ishlab chiqish 
ko‘zda tutilgan. 2024-yilda 
Samarqandda o‘tkazilishi 
rejalashtirilayotgan Xalqaro 
iqlim forumi doirasida jahonning 
yetakchi kompaniyalarining 
suvni tejash borasidagi 
texnologiyalari ko‘rgazmasi 
ham o‘tkaziladiki, bu mintaqa 
davlatlari uchun ham ilg‘or 
texnologiyalar jalb etilishi  
uchun qulay maydon vazifasini 
o‘taydi.

Ta’limga e’tibor — kelajakka e’tibor
Zumrad BEKATOVA, 
Oliy Majlis Qonunchilik palatasi deputati:
— Mamlakatimizda keyin-

gi yillarda yoshlarni har 
tomonlama qo‘llab-quvvatlash, 
ayniqsa, ularning sifatli ta’lim 
olishi, kasb-hunar egallashi 
uchun munosib sharoit yaratish, 
iqtidorlarini ro‘yobga chiqarish 
davlat siyosatining ustuvor 
yo‘nalishlaridan biriga aylandi. 
O‘tgan davrda yurtimizda bu 
borada amalga oshirilayotgan 
islohotlar dunyo jamoatchiligi 
tomonidan keng e’tirof etilayotir.

Prezidentimizning BMT Bosh 
Assambleyasining 78-sessiya- 
sidagi nutqida ilgari surilgan 
tashabbuslar ham, avvalo, yosh 
avlodni qo‘llab-quvvatlash, ular-
ga sifatli ta’lim berish, yangi ish 
o‘rinlari yaratishga qaratilgani 
bilan e’tiborga molikdir.

Mamlakatimizda ochiq va 
sifatli ta’lim kambag‘allikka bar-
ham berish, xalq farovonligini 
oshirish va barqaror iqtisodiy 
o‘sishga erishishning eng 
samarali omili, deb qaraladi. 
Oxirgi yetti yilda bu borada 
ulkan ishlar qilindi va katta 
natijalarga ham erishildi. Buni 
shu davrda maktabgacha 
ta’limdagi qamrov 21 foizdan 
70 foizga, oliy ta’limda esa 
9 foizdan 38 foizga yetgani 
misolida ham ko‘rish mumkin. 

Yurtimizda xotin-qizlar masa- 
lasiga ham katta e’tibor 
qaratilmoqda. Ularning huquq-
lari, erkinliklari, qonuniy manfaat- 
lari Konstitutsiyamiz, qonunlari-
mizda mustahkamlab qo‘yilgan. 
Birgina ta’lim sohasini oladigan 

bo‘lsak, o‘tgan davrda ta’lim 
olish istagida yurgan minglab 
qizlarga o‘z orzu-istaklarini 
ro‘yobga chiqarish uchun bar-
cha sharoit muhayyo qilib berildi. 

Ushbu tarixiy nutqda 
jahon ilm-fani rivojiga beqiyos 
hissa qo‘shgan, islomni ilm-
ma’rifat va tinchlik dini sifatida 
namoyon etgan ulug‘ alloma 
va mutafakkirlarning boy 
merosini o‘rganish, islomning 
asl insonparvarlik mohiyatini 
chuqur ochib berish maqsadida 
2024-yil O‘zbekistonda “Islom 
— tinchlik va ezgulik dini” 
mavzuida xalqaro konferensiya 
o‘tkazish tashabbusi ilgari 
surildiki, bu davlatning ushbu 
masalaga qay darajada e’tibor 
qaratayotganini amalda yaqqol 
ifodalab berdi. 

Mubolag‘asiz aytish mum-
kinki, yuksak minbardan turib 
ilgari surilgan takliflar “Milliy 
tiklanish” DPning ijtimoiy 
himoyani mustahkamlash, fan 
va ta’lim tizimini isloh etish, 
tashqi siyosat, xavfsizlik, mil- 
latlararo totuvlik va diniy bag‘ri-
kenglikni ta’minlash, ma’naviy-
ma’rifiy sohalardagi qator va-
zifalar bilan hamohangdir. 

Umuman olganda, ushbu 
taklif va tashabbuslarning amal- 
ga oshirilishi BMTga a’zo 
davlatlar o‘rtasida o‘zaro ham- 
korlikni yanada mustahkamlash 
va rivojlantirishga xizmat qiladi. 
Eng muhimi, O‘zbekistonni 
dunyo hamjamiyati oldida imijini 
yanada oshiradi. 

“Xalq so‘zi”.

mashinalaridan foydalanish, tovar-
larni markirovkalash, elektron 
shartnoma tizimlari joriy etilishi soliq 
tushumlarining oshishiga ijobiy ta’sir 
ko‘rsatib, 2016-yildagiga nisbatan 
2022-yilda tushumlar 4,7 baravar o‘sdi.

Prezidentimizning tegishli 
Farmoniga muvofiq savdo va xizmat 
ko‘rsatish nuqtalari onlayn nazorat-
kassa texnikasi yoki virtual kassa 
tizimlari bilan jihozlanishi ta’minlandi. 
Xususan, o‘tgan yilda onlayn nazorat-
kassa mashinalaridan foydalanuvchilar 
soni 145,3 mingtaga yetib, 
2021-yildagiga nisbatan 1,2 barobar 
yoki 25 mingtaga, 2020-yildagiga 
nisbatan esa 1,5 barobar yoki 51 
mingtaga ortdi.

O‘tgan yilda onlayn nazorat-kassa 
mashinalarida aks ettirilgan tovar 
aylanmasi 179,2 trln. so‘m, QQS 
summasi esa 24,5 trln. so‘mni tashkil 
etib, 2021-yildagiga nisbatan tovar 
aylanma 74,1 trln. so‘mga (74 foiz) va 
QQS 14,2 trln. so‘mga (2,4 baravar) 
oshdi.

Savdo obyektlarini onlayn nazorat 
kassa mashinalari bilan jihozlash 
yashirin iqtisodiyotni qisqartirish, tovar 
aylanmasini masofadan nazorat qilish 
hamda soliq hisobotlarini avtomatik 
shakllantirish orqali QQS zanjirining 
uzluksizligini ta’minlash imkonini berdi.

Yashirin iqtisodiyotning oldini 
olish maqsadida tadbirkorlik 

subyektlarini qo‘llab-quvvatlash, 
ularni rag‘batlantirish mexanizmlari 
takomillashtirilishi va boshqa 
yengilliklar berilishi natijasida soliq 
nazorati shakllari 13 tadan 3 taga 
qisqartirilib, investitsiyaviy chegirma 
miqdori 2 baravarga oshirildi.

Ayrim turdagi tadbirkorlik subyektlari 
yashirin faoliyat yuritishining oldini 
olish maqsadida rag‘batlantirish mexa-
nizmlari kiritildi. Xususan, umumiy 
ovqatlanish sohasidagi tadbirkorlik 
subyektlari tomonidan bank kartalari 
va kontaktsiz usul orqali qabul 
qilingan to‘lovlar bo‘yicha aylanma 
umumbelgilangan soliqlarni to‘lashga 
majburiy tartibda o‘tkazilmasligi 
belgilandi.

Rieltorlik faoliyati bilan shu-
g‘ullanuvchi shaxslar uchun 
aylanmadan olinadigan soliq stavkasi 
25 foizdan 4 foizgacha pasaytirildi. 
Qolaversa, o‘tgan yili 1-yanvardan 
chakana savdo va xizmat ko‘rsatish 
sohasida ta’sirchan jamoatchilik 
nazorati va xarid chekini “Soliq” mobil 
ilovasida ro‘yxatdan o‘tkazgan hamda 
soliqqa oid huquqbuzarliklar to‘g‘risida 
soliq organiga xabar bergan fuqarolarni 
rag‘batlantirish instituti joriy etildi.

O‘tgan yil davomida ushbu tizimda 
4,9 mln. nafar fuqaro ro‘yxatdan o‘tib, 
101,6 trln. so‘mlik 241,0 millionta chek 
ro‘yxatga olindi va ularga 941,3 mlrd. 
so‘m keshbek hisoblanib, 703 mlrd. 
so‘mi to‘lab berildi.

Shu bilan birga, fuqarolar tomonidan 
145 mingtadan ortiq soliqqa oid 
huquqbuzarliklar to‘g‘risida xabarlar 
kelib tushib, ular asosida salkam 72 
mingta soliq to‘lovchida NKT va to‘lov 
terminallaridan foydalanish bo‘yicha 
sayyor soliq tekshiruvlari o‘tkazilib, 
70 ming 610 tasi yoki 98 foizida 
huquqbuzarlik holatlari o‘z tasdig‘ini 

topdi. Natijada huquqbuzarlikka yo‘l 
qo‘ygan soliq to‘lovchilardan 226,6 
mlrd. so‘m jarimalar undirilib, ushbu 
jarima hisobidan qonun buzilishiga 
befarq bo‘lmay xabar bergan faol 
fuqarolarga 35,3 mlrd. so‘m mukofot 
pullari to‘lab berildi.

Sohani raqamlashtirish orqali 
inson omilini chegaralash va soliq 
xavfini boshqarish amaliyoti joriy 
etildi. Xususan, “E-ijara”, “E-imtiyoz”, 
“Qo‘shilgan qiymat solig‘i to‘lovchilari”, 
“Soliq tekshiruvlari”, “Soliq uzilishi 
koeffitsiyenti”, “K-Savdo” kabi yangi 
dasturiy mahsulotlar ishlab chiqilishi 
natijasida interfaol xizmat turlari qariyb 
50 taga yetkazildi.

Alohida turdagi tovarlarning 
respublikaga noqonuniy olib kirilishi, 
ishlab chiqarilishi va sotilishining 
oldini olish, ularning samarali 
hisobini ta’minlash, shuningdek, 
soliqlar va boshqa majburiy to‘lovlar 
yig‘iluvchanligini oshirish maqsadida 
ayrim tovarlarni markirovkalash tizimi 
joriy etildi. Mahsulotlarni raqamli 
markirovkalash tizimidan foydala-
nuvchilar soni o‘tgan yili 51 ming 
377 tani tashkil etib, 2021-yildagiga 
nisbatan 40 ming 264 taga yoki  
4,6 baravarga ortdi.

Foydalanuvchilar kesimida import 
qiluvchilar 216 tani, ishlab chiqaruvchilar 
347 tani, ulgurji savdo korxonalari 5 763 
tani hamda chakana savdo korxonalari 
45 051 tani tashkil etdi.

Markirovkalangan tovarlar miqdori 
2,0 milliardga yetib, 2021-yildagiga 
nisbatan 1,1 mlrd. ko‘p yoki 2,2 
baravarga ortdi.

Ta’kidlash joizki, mamlakatimizda 
naqd pul aylanmasi miqdorining 
yuqoriligi yashirin iqtisodiy faoliyatning 
yanada rivojlanishiga sezilarli darajada 
ta’sir ko‘rsatadi. Markaziy bank bergan 

ma’lumotga ko‘ra, o‘tgan yilda naqd 
pullarning banklar orqali aylanmasi 
700,3 trln. so‘mni tashkil etib, 
2021-yildagiga nisbatan 1,4 barobarga 
oshgan. Shuningdek, naqd pullarning 
bank orqali aylanmalarida aholi va 
xo‘jalik subyektlariga berilgan naqd 
pullar hajmi 2021-yildagiga nisbatan 
1,4 barobarga yoki 100,9 trln. so‘mga 
oshib, 356,4 trln. so‘mga yetgan. 

O‘zbekiston hozirda yashirin 
iqtisodiyot darajasi mavjud bo‘lgan 
davlatlardan hisoblanadi. Shu sababli 
yurtimizda yashirin iqtisodiy sektorni 
legallashtirish bo‘yicha Hukumat 
tomonidan bir qator chora-tadbirlar 
belgilangan. Amalga oshirilgan 
ishlarga qaramasdan, xalqaro moliya 
tashkilotlari hamon yashirin iqtisodiyot 
ulushini 50 foizdan yuqori, deb 
baholamoqda.

Yashirin iqtisodiy faoliyat barcha 
davlatlar uchun xos bo‘lgan salbiy 
iqtisodiy illat hisoblanadi. Uning 
hajmi mamlakat iqtisodiy rivojlanish 
darajasi va moliyaviy mexanizmlar 
samaradorligiga bog‘liq. Ma’lumki, 
yashirin iqtisodiyot darajasini pasaytirish 
byudjet daromad qismiga tushumlar 
miqdori ijobiy o‘zgarishiga xizmat qiladi. 
Shu bois rivojlangan mamlakatlarda 
yashirin iqtisodiyotga qarshi kurashish 
va ular daromadlarini soliqqa tortish 
bo‘yicha ilg‘or tajribalarni mamlakatimiz 
amaliyotida qo‘llash maqsadga muvofiq.

Buning uchun yashirin iqtisodiy 
faoliyatga qarshi kurashish va 
oldini olishda jamoatchilik nazorati 
mexanizmlari imkoniyatlaridan unumli 
foydalanish talab etiladi.

Erkin GADOYEV,
Oliy Majlis Senatining Byudjet 

va iqtisodiy islohotlar masalalari 
qo‘mitasi raisi.

YASHIRIN IQTISODIYOTGA QARSHI QANDAY KURASHILMOQDA?

Mulohaza

So‘nggi yillarda mamlakatimizda soliq ma’muriyatchiligini 
takomillashtirish, soliq solish tizimini soddalashtirish orqali iqtisodiyot 
tarmoqlarini rivojlantirish, shuningdek, yashirin iqtisodiyotni qisqartirish 
borasida me’yoriy-huquqiy bazani mustahkamlash, jamoatchilik 
nazoratini kuchaytirish, yashirin ish o‘rinlarini legallashtirishga qaratilgan 
islohotlar bosqichma-bosqich amalga oshirilmoqda.

Ayni chog‘da tumanda qayta 
tiklanuvchi energiya manbalarini va 
energiya tejovchi texnologiyalarni 

joriy etishni jadallashtirish maqsadida ijtimoiy 
soha obyektlari va davlat tashkilotlariga 569 
kVt, tadbirkorlik subyektlariga 200 kVt, aholi 
xonadonlariga 301 kVt quyosh panellari 
o‘rnatilgan. 

Yig‘ilishda mahalliy Kengashlar deputatlari 
muhokama etilgan masalalar yuzasidan 
o‘z munosabatlarini bildirdi. Xususan, xalq 
deputatlari Navbahor tumani Kengashi 
deputati Mahliyo Berdiyeva qayta tiklanuvchi 
energiya manbalaridan foydalanishni to‘la 
qo‘llab-quvvatlab, jumladan, o‘rnatilgan 

quyosh panellari bo‘yicha servis xizmatining 
yo‘lga qo‘yilmagani, panellarni ekspluatatsiya 
qilish, xavfsizligini ta’minlashga doir masalalar 
yetarli darajada ta’minlanmayotganligini 
ta’kidladi. 

Xalq deputatlari Navbahor tumani 
Kengashi deputati Ma’suda G‘afforova esa 
aholiga suyultirilgan gaz belgilangan jadval 
asosida yetkazib berilayotgani, biroq turli 
sabablarga ko‘ra, ayrim fuqarolar suyultirilgan 
gaz ballonlarini o‘z vaqtida olishga imkoniyati 
bo‘lmayotganini ta’kidladi. 

Deputatlarning yuqoridagi va boshqa 
masalalar yuzasidan savollariga tegishli 
rahbarlarning javoblari eshitildi.

Sessiyada Oliy Majlis Qonunchilik 
palatasining Spikeri N. Ismoilov hamda quyi 
palataning bir qator deputatlari ishtirok etdi.

Kun tartibidagi masalalar bo‘yicha xalq 
deputatlari Navbahor tumani Kengashining 
tegishli qarorlari qabul qilindi.

Shu kuni tuman Kengashi deputatlari, 
mahalliy partiya tashkilotlari faollari ishtirokida 
mahalliy Kengashlar faoliyati samaradorligini, 
xususan, vakillik organlari o‘rtasidagi 
hamkorlikni yaxshilash, deputatlarning 
faolligini oshirish masalalariga bag‘ishlangan 
seminar mashg‘ulotlari ham o‘tkazildi.

Seminarda O‘zbekiston Respublikasi 
Prezidenti Shavkat Mirziyoyevning Birlashgan 

Millatlar Tashkiloti Bosh Assambleyasining 
78-sessiyasidagi nutqi, unda ilgari surilgan 
tashabbuslar, “O‘zbekiston — 2030” 
strategiyasining ahamiyati, mazmun-mohiyati, 
unda belgilangan ustuvor vazifalarga to‘xtalib 
o‘tildi. Shuningdek, mahalliy Kengashlar 
faoliyati samaradorligini oshirish, Kengashlar 
faoliyatida doimiy komissiyalarning rolini 
kuchaytirish, deputatlarning o‘z saylov 
okruglaridagi faoliyati shakl-shamoyilini 
o‘zgartirish, ularning saylovchilar bilan 
doimiy muloqot o‘rnatish mexanizmlarini 
takomillashtirish lozimligi qayd etildi.

“Xalq so‘zi”.

TAYANCH DOKTARANTURA
(ishlab chiqarishdan ajralgan holda o‘qish uchun)

ISLOM KARIMOV NOMIDAGI TOSHKENT DAVLAT TEXNIKA UNIVERSITETI
2024-yil uchun oliy ta’limdan keyingi ta’lim institutiga quyidagi ixtisosliklar bo‘yicha qabul e’lon qiladi:

Kirish imtihonlari 2023-yilning 1 — 25-noyabr kunlari bo‘lib o‘tadi.
Qo‘shimcha ma’lumotlarni 71-207-09-95 telefon raqami orqali olishingiz mumkin.

Manzilimiz: Toshkent sh., Universitetlar ko‘chasi,  2-uy. Toshkent davlat texnika universiteti, bosh bino, 444-xona, 
Ilmiy-tadqiqotlar, innovatsiyalar va ilmiy-pedagogik kadrlarni tayyorlash bo‘limi. 

REKLAMA

Tayanch doktoranturaga  
talabgor taqdim qiladigan  

hujjatlar:
 ariza;

 qisqacha biografik ma’lumotnoma (obyektivka);

 mehnat daftarchasining belgilangan tartibda tasdiqlangan 
nusxasi (ishlayotgan talabgorlar uchun); 

 oliy ta’lim muassasasi magistraturasi yoki oliy ma’lumoti 
to‘g‘risidagi diplomi nusxasi;

 nashr etilgan ilmiy ishlar ro’yxati (kamida bitta maqola va 
ikkita tezis) va ularning nusxalari;

 O‘zbekiston Respublikasi Prezidenti Davlat stipendiyasi 
sohiblari tegishli hujjat nusxasini taqdim etadi;

 milliy sertifikat (CEFR) va xalqaro sertifikat (IELTS, 
TOEFL) nusxasi;

 pasport nusxasi;

 ilmiy rahbarning yozma roziligi;

 3x4 sm. hajmda 4 ta fotosurat.

Doktoranturaga talabgor taqdim 
qiladigan hujjatlar:

 ariza;
 qisqacha biografik ma’lumotnoma (obyektivka);
 mehnat daftarchasining belgilangan tartibda tasdiqlangan 

nusxasi (ishlayotgan talabgorlar uchun);
 oliy ma’lumot, fan nomzodi yoxud falsafa doktori (PhD) 

yoki xorijiy davlatlarda unga tenglashtirilgan ilmiy darajaga ega 
bo‘lganligi to‘g‘risidagi diplomi nusxasi;

 tadqiqot mavzusi bo‘yicha ilmiy ma’ruza va fan doktori 
(DSc) ilmiy darajasini olish uchun tayyorlangan doktorlik 
dissertatsiyasi rejasining mufassal loyihasi;

 nashr etilgan ilmiy ishlar ro‘yxati (kamida 3 ta maqola va 
2 ta tezis) va ularning nusxalari;

 pasport nusxasi;
 3x4 sm. hajmda 4 ta fotosurat.

Stajor-tadqiqotchilikka talabgor  
taqdim qiladigan hujjatlar:

 ariza;
 qisqacha biografik ma’lumotnoma (obyektivka);
 mehnat daftarchasining belgilangan tartibda tasdiqlangan 

nusxasi (ishlayotgan talabgorlar uchun); 
 oliy ta’lim muassasasi magistraturasi yoki oliy ma’lumoti 

to‘g‘risidagi diplomi nusxasi;

 nashr etilgan ilmiy ishlar ro‘yxati, shuningdek, ularning 
nusxalari;

 O‘zbekiston Respublikasi Prezidenti Davlat stipendiyasi 
sohiblari tegishli hujjat nusxasini taqdim etadi.

Hujjatlar 2023-yil 15-oktabrgacha qabul qilinadi.

Hujjatlar http://www.phd.mininnovation.uz/ tizimidan 
ro‘yxatdan o‘tish orqali  

elektron ravishda topshiriladi. 

Tuman tibbiyot birlashmasiga isitma, 
qorin og‘rig‘i, diareya, qusish bilan 
og‘rigan bog‘cha tarbiyalanuvchilari 
va maktab o‘quvchilari qabul qilindi. 
Jabrlanganlarning ota-onalari farzandlari 
“Antistrumin” (Kaliy yodid) qabul 
qilishganini aytishgan.

Prezident matbuot kotibi kuni kecha 
ma’lum qilganidek, Prezident Shavkat 
Mirziyoyev Namangan viloyatining Chust 
tumanida yuz bergan bolalar sog‘lig‘i bilan 
bog‘liq noxush holatdan qattiq tashvishda, 
ular tez fursatda sog‘ayib ketishini tilaydi. 
Davlat rahbari bu boradagi vaziyat 
to‘g‘risida axborotni muntazam olib 
bormoqda. Viloyat hokimi va mas’ullarga 
masalani alohida nazoratga olish, 
sabablarini aniqlash va tegishli takliflar 
kiritish bo‘yicha topshiriqlar berilgan.

22-sentabr kuni Sog‘liqni saqlash 
vazirligi Chustda bolalarning ommaviy 
zaharlanishini tasdiqlovchi rasmiy 
bayonotni e’lon qildi. Ta’kidlanishicha, 
tuman tibbiyot birlashmasiga qabul 
qilingan bolalarning barchasiga 
belgilangan standartlar bo‘yicha davo 
muolajalari olib borilmoqda. Ularga 
yakuniy tashxis qo‘yish maqsadida 
belgilangan talablar asosida namunalar 
olinib, ekspertizadan o‘tkazilmoqda. 

Sog‘liqni saqlash vazirligi holat sabab-
lariga oydinlik kiritilgach, qo‘shimcha 
axborot berilishini qayd etdi. 

Bosh prokuratura zudlik bilan 
voqeaga munosabat bildirdi. Tashkilot 
matbuot xizmati Chust tumanida voyaga 
yetmagan bolalar zaharlanishi yuzasidan 
prokuratura tomonidan tergovga qadar 
tekshirish harakatlari olib borilayotganini 
ma’lum qildi. 

Voyaga yetmagan bolalar nimadan 
zaharlanganligi hali noma’lum bo‘lganligi 
sababli jamoatchilikdan noto‘g‘ri va turli 

AZALIY QADRIYATLAR VA  
ORZU-INTILISHLARIMIZ IFODASI

Ta’kidlash o‘rinliki, keyingi 
yillarda bevosita davlatimiz rah-
bari e’tibori va tashabbusi bilan 

Rishtonda kulolchilikka ixtisoslashtirilgan 
4 ta Hunarmandchilik markazi hamda  
2 ta kulolchilik mahallasi barpo etildi.  
O‘z navbatida, o‘nlab turizm obyektlari 
o‘z faoliyatini boshladi va tuman iqtisodi-
yotida kulolchilik drayver sohaga aylanib 
bormoqda.

Prezidentimizning festival ishti-

rokchilariga yo‘llagan tabrigida aytib 
o‘tilganidek, bugungi kunda hunar-
mandchilik xalqimiz kundalik hayotidan 
tobora mustahkam o‘rin egallamoqda. 
Mamlakatimizda ayni yo‘nalishda yuzdan 
ziyod festival hamda yarmarkalar, savdo 
ko‘rgazmalari o‘tkazilayotir. Bu kabi an-
jumanlar esa xalq amaliy san’atiga daxl-
dor qadimiy merosimizni avaylab asrash, 
uni dunyo miqyosida keng targ‘ib etish, 
yoshlarimizni nodir kasb-hunarlarga hur-

mat va mehr ruhida tarbiyalashda muhim 
ahamiyatga ega.

Forum davomida jahonning turli qit’ala- 
ridan kelgan kulollar, soha mutaxassislari,  
olimlar ishtirokida “XXI asr kulolchiligi: 
an’analar va innovatsiyalar” mavzuida xalq-
aro ilmiy-amaliy anjuman ham bo‘lib o‘tdi.

Muxbirimiz festival hamda uning 
doirasida bo‘lib o‘tgan forum ishtirokchi-
lari fikr-mulohazalari, taassurotlari bilan 
qiziqdi. 

Laylo VOLTER 
(Yangi Zelandiya):
— Hunarmandchilik festivali 

va kulollar forumi o‘zaro uyg‘un 
holda bo‘lib o‘tayotgani ush-
bu anjumanga o‘zgacha fayz, 
shukuh baxsh etmoqda.

Bu yerdagi muhit va manza-
rani ko‘rib, xuddi ertaklar olami-
ga tushib qolgandek his qildik. 
Kulollarning qo‘l mehnati orqali 
shunday mo‘jizalar yaratilishi 
esa juda ham hayratlanarli va 
kishiga zavq beradi. Qadimdan 
bu yerning odamlari hunarga 
katta e’tibor berishgani yaqqol 
bilinib turibdi.

Bundan buyon har yili 
sayyoh sifatida Farg‘onaga ke-
lishni niyat qildim. 

Abbos SAFAROV 
(Ozarbayjon):
— Men dulugchi (kulol)lar 

sulolasining o‘ninchi avlodiman. 
Xalqimizda hunarmandchilik, 
kulolchilik, umuman olganda, 
qo‘l mehnati bilan go‘zal san’at 
asarlari yaratish ota-bobolardan 
meros qadriyat hisoblanadi. 

Xususan, Ozarbayjon kulol- 
chiligi Boku, Shaki, Masalli, 
Zagatala maktablaridan ibo-
rat. Bizda ham qizil tuproq bor. 
Men ustaxonamda sopol idish, 
koshinlar yasayman. Rishton 
kulollari bilan faol hamkorlikni 
yo‘lga qo‘yib, ulardan mahorat 
saboqlarini olishni maqsad  
qilganman.

Prezident Shavkat Mirziyoyev- 
ning Xalqaro hunarmandchilik 
festivali ishtirokchilariga yo‘lla-

So‘z — tadbir ishtirokchilariga
gan tabrigida qayd etilganidek, 
yurtingiz qadimdan hunar-
mandchilik sohasidagi o‘lmas 
an’analari, mohir usta va hunar-
mandlari bilan shuhrat qozonib 
keladi. Bu kabi tadbirlar ushbu 
qadriyatlarni zamonaviy me-
zonlar asosida rivojlantirishga 
xizmat qilishi bilan ham aha- 
miyatlidir. 

Ombetta Del MONTE 
(Italiya):
— Tarixiy yo‘nalishda ish-

lashni xush ko‘ruvchi rassom, 
naqqosh va haykaltarosh sifa-
tida Qo‘qon shahridagi ko‘hna 
obidalar hayratimni oshirdi. Aj-
dodlaringizning yog‘och o‘yma-
korligi, naqqoshlik, xattotlik 
sohasidagi mahoratiga qoyil 
qolmasdan iloj yo‘q.

Festivaldan olgan taassurot-
larim kelgusi faoliyatimizda kat-
ta rag‘bat bo‘ladi. Boisi bu yurt 
nafaqat tarixiy-madaniy obida-
lari, balki samimiy va mehmon-
do‘st odamlari tufayli ham meni 
o‘ziga mahliyo etdi.

Qo‘qon shahridagi O‘rda 
maydonida festivalning tantana-
li ochilish marosimida qatnash-
dik. Davlat rahbari tabrigida an-
jumanga mezbonlik qilayotgan 
Ho‘qandi latif o‘zining bu bo-
radagi betakror merosi, tarixiy 
maktablari bilan alohida ajralib 
turishi ta’kidlab o‘tildi.

Festival doirasida tashkil etil-
gan hunarmandchilik ko‘rgaz-
malari, maxsus tayyorlangan 
sahna bezaklari mamlakati- 
ngizda mazkur yo‘nalishda 

katta hayotiy tajriba borligidan 
dalolat beradi.

Abdulnabi ABDURAHIM 
(Bahrayn):

— Jannatmonand diyoringiz 
haqida ko‘p ma’lumotlarga ega 
inson sifatida O‘zbekistonni 
bir ko‘rish orzusi bilan yashar-
dim. Bugun qo‘li va qalbi gul, 
madaniyat va san’atni behad 
qadrlovchi insonlar yurtida eka-
nimdan juda ham baxtiyorman.

Latif shaharning fayzli 
oqshomida mamlakatingiz rah-
barining festival qatnashchilar-
iga yo‘llagan tabrigi meni shu 
soha vakili sifatida g‘ururlantirdi. 
“Biz bu o‘lkada kulolchilik, ipak 
va abrli matolar ishlab chiqarish, 
yog‘och o‘ymakorligi, ganch-
korlik va naqqoshlik san’ati, 
pichoqchilik, do‘ppido‘zlik kabi 
hunar turlari keng rivojlanib, 
milliy brend darajasiga ko‘taril-
gani bilan faxrlanamiz” deyildi 
tabrikda.

Anjumanda biz ham hunar-
mandchilik mahsulotlarimizni 
namoyish etib, o‘zaro fikr, taj- 
riba almashish imkoniga ega 
bo‘ldik. Shu ma’noda, Qo‘qon 
shahri dunyo hunarmandlari 
uchun o‘ziga xos muloqot may-
doni yaratib berayotgani har 
qancha olqish va tahsinga sa-
zovordir.

Javlon G‘ANIYEV 
(Qashqadaryo viloyati):
— Vohada hunarmandchi-

lik azaldan yaxshi rivojlangan. 
Keyingi yillarda sohaga qaratil-
gan e’tibor va rag‘bat tufayli 
nafaqat katta avlod vakillari, 

yoshlar o‘rtasida ham qiziqish 
kuchaydi. 

Prezidentimizning festi-
val qatnashchilariga yo‘llagan 
tabrigida qayd etilganidek, 
so‘nggi yillarda yurtimizda xalq 
badiiy hamda amaliy san’atini 
izchil rivojlantirish, ustalarning 
mashaqqatli mehnatini munosib 
qadrlash va qo‘llab-quvvatlash-
ga alohida e’tibor berilyapti.

Ta’kidlanganidek, buning 
tasdig‘ini keyingi yilda “Hunar-
mand” uyushmasi a’zolari  
7 barobardan ziyod ko‘payib,  
10 ming nafardan salkam  
80 ming nafarga yetgani, so-
hada band bo‘lganlar esa  
280 ming nafarni tashkil etayot-
gani yaqqol ko‘rsatib turibdi. 

Zebunisa SHAROPOVA 
(Navoiy viloyati):

— Biz istiqomat qiladigan 
Uchquduq tumanida tuyachilik 
yaxshi rivojlangan bo‘lib, tuya 
junidan turli kiyimlar, uy-ro‘zg‘or 
buyumlari tayyorlashni yo‘lga 
qo‘yganmiz. O‘z navbatida, “Us-
toz — shogird” an’anasi asosi-
da keyingi yillarda mahalladagi 
o‘nlab uy bekalariga ushbu 
hunarimni o‘rgatib kelmoqda-
man.

Qo‘qon festivalida tabiiy va 
ekologik jihatdan bezararligi 
uchun mahsulotlarimizga kat-
ta qiziqish bildirishdi. Shu bois 
endilikda faoliyatimizni yanada 
kengaytirish bo‘yicha astoydil 
harakat qilamiz.

Botir MADIYOROV
(“Xalq so‘zi”).

Bugunning gapi
taxminlarga asoslangan 
xabarlarni tarqatmaslik 
so‘raladi. 

Kecha ijtimoiy tarmoqlar 
va ommaviy axborot 
vositalarida Sog‘liqni saqlash 
vazirligining butun mamlakat 
bo‘ylab bolalar bog‘chalari 
va maktablarida “Kaliy yodid 1 mg (0,001 
g) tabletka №100 (Antistrumin)” dori 
vositalari iste’molini laborator xulosalar 
chiqqunga qadar zudlik bilan vaqtincha 
to‘xtatish haqidagi xati paydo bo‘ldi.

Boshqa viloyatlarda shunga o‘xshash 
zaharlanish holatlari qayd etilmagan.

Kutilganidek, vaziyat ijtimoiy 
tarmoqlarda qizg‘in muhokamalarga 
sabab bo‘ldi. O‘zbekistonliklar yaqinda 
Hindistonda ishlab chiqarilgan, tarkibida 
zaharli etilen glikol bo‘lgan “Doc-1 Max” 
siropini qabul qilgan o‘nlab bolalarning 
o‘limi bilan bog‘liq fojiani yaxshi eslashadi.

Albatta, Namangan viloyatidagi ishni 
har tomonlama sinchiklab o‘rganish 
kerak. Biroq ko‘plab shifokorlar bu holat 
aholi o‘rtasida yodni profilaktika sifatida 
qabul qilishga salbiy munosabatni keltirib 
chiqarishi mumkinligidan xavotirda.

Joriy yilning 20-sentabr kuni 
mamlakatimizdagi maktab va bog‘cha-
larda Sog‘liqni saqlash, Maktabgacha va 
maktab ta’limi vazirliklari hamda bir qator 
tashkilotlar hamkorligida “Yorqin millat” 
dasturi boshlandi. Dastur davomida 
haftada bir marta har chorshanba kuni 
bolalarga profilaktik dozada bittadan 
yod tabletkalari berish rejalashtirilgan. 
“Yorqin millat” loyihasining rasmiy saytida 
shifokorlar tomonidan tavsiya etilgan 
kaliy yodidning haftalik dozasi 3 — 6 
yoshli bolalar uchun 500 mkg, 7 — 15 
yoshli bolalar uchun 1000 mkg ekanligi 
qayd etilgan. Ta’kidlanishicha, bunday 

Namangan viloyatining Chust tumanida 70 dan ortiq bolalar 
zaharlanish alomatlari bilan kasalxonaga yotqizilgani ijtimoiy 
tarmoqlarda keng tarqaldi. Odamlar bu holatni O‘zbekistonda 
yod tanqisligining oldini olish maqsadida yo‘lga qo‘yilgan 
dastur doirasida bolalarga berilgan preparatlar asoratlari bilan 
bog‘lashdi.

miqdorda qabul qilingan dori-darmonlar 
salbiy oqibatlarga olib kelmaydi.

Xabar berilishicha, preparat va uning 
dozasi Respublika ixtisoslashtirilgan 
endokrinologiya ilmiy-amaliy tibbiyot 
markazi tomonidan belgilangan. Dori 
vositalarining xaridi mikronutriyent 
tanqisligi va gelmintoz kasalligiga qarshi 
kurashish maqsadida qabul qilingan 
dasturga muvofiq Davlat byudjeti 
hisobidan moliyalashtiriladi.

O‘zbekistonda yod tanqisligi yuqori 
ekanligi hammaga ma’lum. Ushbu 
mikroelement tanqisligi kuzatilgan 
bolalarda intellektual rivojlanish darajasi 
past bo‘ladi, yangi bilim va ko‘nikmalarni 
o‘rganish qiyinlashadi. Yod yetishmasligi 
o‘sishning kechikishi, jismoniy va aqliy 
rivojlanish, bo‘qoqning paydo bo‘lishi, 
qalqonsimon bezning disfunksiyasi va 
boshqa kasalliklarni keltirib chiqarishi 
mumkin. Shifokorlar fikricha, yod 
tanqisligini yuqori sifatli dori-darmonlarni 
qabul qilish orqali bartaraf etishga 
qaratilgan ommaviy dasturlar dunyoning 
ko‘plab mintaqalarida samarali ekanligini 
isbotlagan tashabbusdir.

Chust tumanida bolalarning ommaviy 
zaharlanishi sabablari atroflicha o‘rganilib, 
yosh avlodda yod tanqisligining oldini 
olish chora-tadbirlari barcha xavfsizlik 
me’yorlariga qat’iy rioya qilingan holda 
davom ettirilishiga umid qilamiz.

Dilshod KARIMOV
(“Xalq so‘zi”).

CHUSTDAGI OMMAVIY 
ZAHARLANISHNING SABABI  

NIMA EDI?

Joriy yilda Xorazm viloyatida 5945 
gektar paxta va g‘alla maydonlari 
qisqartirilib, aholiga ochiq tanlov asosida 
uzoq muddatli ijaraga berildi. Natijada 
minglab ishsiz aholi bandligi ta’minlandi. 
Bunda, avvalo, “temir daftar”, “ayollar 
daftari”, “yoshlar daftari”da ro‘yxatda 
turgan fuqarolarning dehqonchilik bilan 
shug‘ullanishlariga imkoniyat yaratildi.

— Bu yil erta bahorda mahallamizga 
yaqin hududdan 10 gektar ekin maydoni 
dehqonchilik qilish uchun 30 sotixlik 
lotlarga bo‘linib, ochiq tanlovga qo‘yildi, 
— deydi Yangibozor tumanidagi Do‘stlik 
mahallasining hokim yordamchisi Umidjon 
Tojiboyev. — Dehqonchilik qilishga qiziqishi 
bor fuqarolar yer maydonlarini tanlov 
asosida ijaraga oldi. Bundan tashqari, 
g‘alladan bo‘shagan maydonlardan 11,6 
gektar yer “temir daftar” ro‘yxatiga kiritilgan 
oilalarga takroriy ekin ekish uchun ajratildi.

Mahallada tomorqadan foydalanishda 
“Bir ko‘cha — bir mahsulot” tamoyili joriy 
etilgan. Mevali daraxtlar ekishda ham xuddi 

BIR YILDA IKKI-UCH MARTA HOSIL OLISH SIRI

Tomorqachilik

Bugungi kunda tomorqa xo‘jaligi aholi bandligini ta’minlash, oilalar daromadini 
oshirishda juda katta imkoniyatlar manbaiga aylandi.

Buyuk shoir hayoti, o‘lmas ijodiy 
merosi, ilm-u hikmat xazinasi haqida 
qancha mutafakkirlar, shoir-u 
yozuvchilar, olimlar, munaqqidlar 
benazir asarlar bitishgan. Ular mangulik 
jamolini e’tirof etib, o‘zlari ham e’tiqod 
va ezgulik mulkida mangu qoldi, 
quyoshdan nur emgan yulduzlar singari 
nurafshon bo‘ldi.

Albatta, tarixiy voqeliklarni buzib 
ko‘rsatuvchi yoki ular ustidan bir hatlab 
o‘tuvchi asar ma’nan va ruhan ko‘p 
haqiqatlarni his etuvchi, biluvchi xalqimiz 
tomonidan tan olinmaydi. Ammo 
haqiqiy voqea-hodisalar, istak-intilishlar 
rishtasi bilan bog‘langan badiiy to‘qima, 
xususan, turli ramz-u ishoratlar, tasvirlar, 
xulosalar uchun mohir yozuvchida keng 
mushohada imkoni bor.

Alisher Navoiy hazratlari hayoti va 
ijodiy xazinasi to‘g‘risida yangidan-
yangi asarlar bitish ehtiyoji nihoya 
bilmaydi. Bu mavzuga qo‘l urish 
sharaf, ayni paytda g‘oyat mas’uliyatli. 
“Mangu quyosh” romanining kitobxonlar 
tomonidan iliq kutib olingani adibning 
zimmasidagi vazifaga nihoyatda jiddiy 
yondashganidan dalolat. Asar Alisher 
Navoiy dahosiga yangicha qarash 
sifatida taassurot qoldiradi.

Ulug‘ mutafakkir tarixiy asarlarda 
din-u diyonat, tariqat va haqiqatning 
tolmas kurashchisi, ilohiy ilhom sohibi 
o‘laroq ko‘p aks ettirilgan. Ammo Alisher 
Navoiy kim? Bu savolga muxtasar va 
mukammal javob topish mushkul. Zero, 
quyoshga boqib, uning o‘t-olovdan 
iborat ekanligini anglab, ilohiy iqtidorini 
his etib mo‘jiza istagan ko‘ngil bir 
poklanib oladi. Ma’naviyat va ma’rifat, 
ilm oftobining esa afzal bir jihati bor. U 
hech qachon yotog‘iga shoshilmaydi, 
tepangdan ketmay yuksalib, to‘lqinlanib 
turadi.

Bu kitobdagi xulosa-ta’kidlarning 
asosiylaridan biri, deyish mumkin.

Sohibqiron Amir Temur “Millatning 
dardlariga darmon bo‘lmoq vazi-
fangizdir”, deya avlodlarga vasiyat 
qoldirgan edi. Alisher Navoiy 
temuriyzodalar yonida turib, aynan 
shu vazifani astoydil uddaladi. Uning 
asarlari esa necha asrlardan buyon shu 
ishga safarbar. Asarni o‘qish va uqish 
davomida shu fikrni qalbdan qayta-
qayta o‘tkazasiz. 

Alisher Navoiy va  
sulton Husayn

Alisher Navoiy haqidagi aksariyat 
badiiy asarlarda sulton Husayn 
asosiy qahramonlardan biri sifatida 
gavdalantiriladi. Zero, ulug‘ mutafakkir 
bilan qudratli hukmdorning do‘stligi 
ko‘pgina tarixiy haqiqatlarni, davr 
manzaralarini aks ettirishda g‘oyat 
muhim ahamiyatga ega. Binobarin, ikki 
tarixiy shaxsning benazir fazilatlari ibrat 
namunasi sifatida unutilmas bo‘lib qoladi.

Sulton Husayn hazrat Navoiy otining 
jilovidan tortib yurishni, “Xamsa”ni ko‘ziga 
surtishni hech or bilmadi, balki sharaf deb 
angladi. Ulug‘ shoir esa do‘stning qadrini 
bilishni va unga himmat ko‘rsatishni 
kanda etmadi.

Ba’zi kitoblarda sulton Husaynni el-
yurt suygan ijodkorning soyasida qolib 
ketgan, hatto ulug‘ shoirni yiroqda 
saqlashga intilgan johil va ishratparast, 
manfaatparast hukmdor sifatida aks 
ettirildi. Ayrim asarlar o‘quvchini ularning 
bir-biriga ta’nalari, qahr-u g‘azabiga 
ishontirib kelishdi ham.

Eskicha tafakkur va tasavvur 
tamg‘alaridan hali ham butkul xalos 
bo‘linganicha yo‘q. Ayniqsa, fikr-u 
xayollardagi tarixni yuzaki bilish, 
sharqona odob va e’tiqod borasidagi 
nomukammalliklar o‘zidan bugun ham 
darak berib turadi.

“Mangu quyosh” aynan tarixni, 
haqiqatlarni, ilmni mafkura talabi asosida 
o‘zgartirib ko‘rsatish holatlariga barham 
berishni ko‘zlaydi. Albatta, sulton ko‘p 
jang-u jadallarda qilichidan qonlar 
oqizgan. Behudlig‘ chog‘larida katta 
gunoh va xatolar qilgani ham bor gap. 
Ammo u bir haqiqatni hech unutmadi: 
Alisher Navoiy — quyosh! Usiz o‘zi ko‘zi 
ojiz holatiga tushadi, saltanat tanazzulga 
uchraydi.

Yuqoridagi voqea-hodisalar, oqibatlar 
to‘g‘risida yozuvchi o‘zgacha bir zavq-u 
shavq bilan fikr yuritadi. Jumladan, sulton 
Husayn Navoiyni ardoqlab, “U bir tug‘ilib 
qolgan, yo‘q, ko‘kdan tushgan toza 
farishta”, deydi. Ayniqsa, “Agar Ka’baday 
pok joy qidirodurg‘on bo‘lsa, ziyorat 
qilishga kelayotg‘onlar Unsiyaga yuzlarini 
bursunlar va Alisherning ostonasini 
o‘psinlar”, so‘zlarini takrorlashni yoqtiradi.

“Xo‘-o‘sh... Ollohning o‘zi Navoiyni, 
pokiza va halol, diyonatli va haqgo‘y, 
tengsiz adolat sohibi quyosh qilib 
yaratg‘on bo‘lsa-chi?.. Yoki quyoshni 
Navoiy qiyofasida ko‘rsatg‘on esa-chi?.. 
Biz yonimizdagi quyoshni anglamay, 
g‘aflatlarga botib yurg‘on bo‘lsak-
chi?!.. Chindan ham bu mulohazalarga 
odamning aqli yetishi qiyin...”

Alisher Navoiy vafotidan so‘ng sulton 
Husayn g‘ussaga botadi. U oldingi 
e’tirofini yanada kuchaytirib shunday xitob 
qiladi:

“Nizomiddin Mir Alisher Navoiy — 
bizning Quyosh edi! Ha, ha, olamning 
nuriga aylang‘on bizning quyosh! Turkiy 
olam quyoshi! Yuqorida men sanab o‘tgan 
fazilatlar bari, ajabki, Navoiyda mujassam! 
Bari, bari!.. U quyoshga havas qilib: “Qani 
endi inson shunday quyosh bo‘la olsa!..” 
deb orzu qilardi o‘zi ham! Bilar ekan 
o‘zi. Ayon bo‘lsinkim: u naq mening ko‘z 
o‘ngimda falakka ko‘tarildi!..”

Bu ustoz adibning e’tirofi ham.

Zavol bilmas 
mukammallik

Alisher Navoiyning yoru do‘stlariga, 
eldoshlariga doimiy mehri, hurmati, 
himmat va sadoqati “Mangu quyosh” 
asarida keng aks ettirilgan. Shoir dahosi, 
avvalambor, ulug‘ bobokalonlarimiz, 
avliyolar va avliyosifat zotlar, umuman 
olganda, millat va xalq ruhiyati zaminida 
qaror topgani yorqin ta’kidlar, turli ramz-u 
ishoratlar, dil so‘zlari orqali kitobxon 
qalbiga yetkaziladi. Xoja Yusuf Hamadoniy 
hazratlarining ilm-u irfoniga e’tibor asar 
qamrovini yanada kengaytirgan.

“Yaqinda shayxul-mashoyix Yusuf 
Hamadoniy hazratlarining “Rutbat ul-
hayot” risolalarini o‘qib bildimki, — deydi 
Alisher Navoiy do‘sti Shayxim Suhayliyga. 
— Ruh — asllarning asli ekan, Hazrat 
inson zotining badani va a’zolari ruh bilan 
tirikligidan so‘zlaydilar. Ruhning borligi 
soyasida badan ko‘rgay, bilgay, eshitgay, 
tutgay, yurgay... Mana bu so‘zlar esa 
Ruhni to‘la-to‘kis ifoda etadur: “Ruhning 
xususiyat-fazilatlari tufayli donolikda 
qat’iyat, nazarda farosat va ibrat, 
eshitishda hikmatni anglash, ergashishda 
itoat paydo bo‘lgay. Jo‘mardlik yo‘li, 
mushohada joyi, fazl makoni, karam 
mavzesi, yaqinlik qarorgohi, qudsiyat 
maskani, hayot fursati, unsiyat bo‘stoni, 
sevgi-do‘stlik vodiysi, ishq dengizi, 
sukunat maydoni va kashfiyot yo‘li — bari 
jon-ruhdandir...”

Buyuk mutafakkirning umr manzillarini 
avliyolar hikmatlariga bog‘lab idrok etar 
ekanmiz, ul zotning o‘zi ham nazarimizda 
avliyoga o‘xshab ketadi. Bunday nazar 
hazrat haqida hayratomuz umuminsoniy 
va yuksak ma’naviy xulosalar chiqarishga 
imkon beradi. Yozuvchi bu borada shijoat 
ko‘rsatgan. Go‘yo dengiz qa’ridan eng 
sara durlarni olib chiqishga qat’iy qaror 
qilgan g‘avvos singari tarixning tubigacha 
sho‘ng‘igan.

Alisher Navoiyning ustozi Abdurahmon 
Jomiyga bo‘lgan zavol bilmas ehtiromi 
katta-yu kichikka ma’lum. Ammo ularning 
do‘stligi ham benihoya keng. Bu borada 
yangi jihatlar olmos qirralariday namoyon 
bo‘ladi. Yozuvchi shu jihatdan o‘zi kashf 
qilgan yog‘duni kitobxonga taqdim etadi.

Mirxond, Kamoliddin Behzod, Shayxim 

Suhayliy, Sultonali Mashhadiy, Xondamir 
singari o‘z davrining nodir va benazir 
namoyandalari Alisher Navoiyga do‘st 
bo‘lish bilan birga, uning muridlari deyish 
ham mumkin. Asardagi do‘stlarning dil 
so‘zlari aynan shundan darak beradi. 
Xususan, Shayxim Suhayliyning quyidagi 
izhori e’tiborga loyiq:

“Bu zot kim?.. Jannat fuqarosimi? Yoki 
jannatda yaralib, yerga tushib qolgan 
farishtami? Bular qanday odamlar, 
bular bilan ishlash mumkinmi?.. Inson 
ko‘rinishidagi avliyomi? Yoki zohiran 
inson-u botinan avliyomi? Yoki o‘zimiz 
bilgan shoirmi, darvishmi, allomami, 
muhrdormi, hokimmi, amirmi, muqarrabi 
hazrati sultonmi? Unsiyada istiqomat 
qilayotgan, Xudoning birovga og‘ir-yengili 
tushmaydigan bir bandasimi?..”

Yangi tashbeh va istioralar, 
muqoyasalar, ohori to‘qilmagan iboralar 
asarga jon bag‘ishlaydi. “Mangu quyosh” 
shu jihatdan ajralib turadi. Undagi ramz-u 
timsollar ham haqiqat, ham ilohiyot 
rishtalari bilan bog‘langan. Qolaversa, 
u ulug‘ mutafakkirni millat quyoshiga 
o‘xshatib, buni har tomonlama badiiy 
tarzda isbot etadi.

So‘z san’ati qudrati
Taniqli sharqshunos olim Bertels 

Alisher Navoiyni faoliyatining serqirraligi 
uchun Shekspir, Gyote, Pushkinga qiyos 
qilgan edi. Bu fikrga Shekspir, Gyote, 
Pushkin Alisher Navoiydan ibrat olib, 
serqirra faoliyat ko‘rsatgan, deya aniqlik 
kiritilsa, maqsadga muvofiq bo‘lardi.

Yevgeniy Eduardovichning “Navoiy” 
risolasi o‘z vaqtida buyuk siymo 
hayoti va ijodini o‘rganishda muhim 
ahamiyat kasb etgan. Bugun ham ulug‘ 
mutafakkir hayotining, asarlarining teran 
mohiyat-mazmuni har tomonlama keng 
o‘rganilmoqda. Ularga munosib va adolatli 
baho berilmoqda.

Jahonning turli mintaqalarida 
olamshumullik kasb etgan alloma-
daholar ko‘p o‘tgan. Ular tamaddun 
shitobini yanada jadallashtirdi. Ammo 
ko‘plab olimlar, oriflar e’tirofiga asoslanib 
va haqiqatni chuqur his qilib aytish 
mumkinki, Alisher Navoiy singari mumtoz 
shaxs kamdan-kam. Yangi asar mazmun-
mohiyatini shu fikr ohanrabo singari o‘ziga 
bog‘lab turadi.

Alisher Navoiy o‘zining o‘lchovli umrida 
davlat va siyosat, do‘stlar va ko‘plab 
zamondoshlari, dindoshlari g‘amini ham 
zimmasiga ortib, nodir asarlarni qachon va 
qanday yaratdi ekan? Bu savolga “Mangu 
quyosh”da javob bisyor. Jism-u jon buyuk 
ijodkor uchun surat, xolos. Siyrat esa ulug‘ 
ruhiyatda. Shu sababli ham asarda ruhiyat 
tahliliga ustuvor o‘rin ajratilgan.

Yana Bertelsning “Navoiy” asariga 
qaytsak. Unda muallif, jumladan, 
shunday ta’kidlaydi: “Alisherning otasi 
— G‘iyosiddin Kichkinaning qanday 
xarakterli inson bo‘lgani haqida biz hech 
narsa bilmaymiz”. Bu fikr kitob e’lon 
qilingan 1948-yilda hech kimda savol 
tug‘dirmaganini tushunsa bo‘ladi. Ammo 
“hech narsa bilmaymiz”, degan fikrni 
tushunish qiyin. Axir tarixning o‘chib 
ketgan sahifalarini ruhiyat, tafakkur, 
san’at, xususan, so‘z san’ati yordamida 
tiklash mumkin-ku? Bir qator milliy 
qahramonlarimizning siymolarini shu 
asosda qayta tiklaganmiz-ku!

“Mangu quyosh” Alisher Navoiyning 
otasi, shuningdek, onasi haqida 
fikr-u tasavvurlarimizni bir qadar 
tiniqlashtirishga xizmat qiladi. G‘iyosiddin 
Kichkina kulib dedi:

— Bir narsaga hayratdadurman, bek 
o‘g‘lim mohi ramazonning o‘n yettinchisida 
dunyoga ko‘z ochdi, begim!

— Axir payg‘ambar sollallohu alayhi 
vasallamga vahiy kelishi va Qur’oni 
karimning tushirilishi ham xuddi shu kuni 
yuz berg‘on-da, muhtaram amirim, — 
dedi hayajonda baxtiyor ona...

— Tarixchilarning aytishlaricha, Qadr 
kechasi ham mohi ramazonning o‘n 
yettinchisida yuz berar ekan.

— Qarasam... to‘yimiz ham xuddi shu 
kuni o‘tgan ekan, muhtaram amirim.

Yozuvchi G‘iyosiddin Kichkinaning 
oliynasab, aslzoda amir ekanligiga 
e’tibor qaratib, uning e’tiqodli, ilmli, 
ayoliga sadoqatli inson bo‘lganligini, 
qahramonimizning o‘z so‘zlari bilan ayon 
qiladi. Bu chuqur mushohadaga da’vat 
etadi. Alisher Navoiyning ota-onasini har 
kim o‘ziga idrok qilishiga ham yo‘l ochadi. 

Ba’zan ulug‘ insonlarning ajdodlarini 
ularning ilm-u iqtidor ziyosi orqali tasavvur 
qilamiz. Bu noto‘g‘ri emas. Eng muhimi, 
avlodlar dahosi ajdodlar, xususan, ota-
ona siymosini qayta tiriltiradi.

Ulug‘ tanqidchining 
degani...

Ulug‘larni eslab turish ham foydadan 
xoli emas. Shu o‘rinda atoqli olim, 
akademik Matyoqub Qo‘shjonovni 
eslagim keldi.

1990-yili “Sharq yulduzi” jurnalining 
yozgi sonlarida Muhammad Alining 
“Sarbadorlar” romani e’lon qilindi. Asar 
darhol ustoz adabiyotshunos nazariga 
tushdi. “Sarbadorlar haqida roman” 
maqolasini yozib, gazetada chop ettirdi. 
O‘sha kunlar ustoz Xorazmga kelib 
qoldi. Ko‘rishdik. Har galgidek ul zotning 
suhbatlariga mushtoq edik. Gurung bo‘ldi. 
Gurungda adabiyot, tabiiyki, “Sarbadorlar” 
haqida ham gap ketdi. Shunda ustoz 
bir qiziq gapni aytdi, hozirgidek esimda: 
“Muhammad Ali nasrning yaxshi 
ohangini topibdi, qo‘li ancha kelib qolibdi. 
Men o‘ziga ham fikrlarimni aytdim. 
Yozuvchi hozir shakllanish yo‘lida... 
Agar shakllansa, adabiyotimizda tarixni 
teran anglaydigan katta yozuvchi paydo 
bo‘ladi. Men unga ishni davom ettirishni, 
Amir Temur mavzusiga o‘tishni maslahat 
berdim...”

Akademik Matyoqub Qo‘shjonov 
adabiyotning rivojlanish tamoyillarini 
avvaldan ko‘ra oluvchi, nazari o‘tkir alloma 
edi. Keyingi o‘ttiz yil davomida adabiyotimizda 
Muhammad Ali qalamiga mansub birinchi 
roman-epopeya “Ulug‘ saltanat” (darvoqe, 
ustoz Yozuvchilar uyushmasida bo‘lib 
o‘tgan roman-epopeyaning dastlabki 
ikki kitobi muhokamalarida qatnashgan 
edi), “Kleopatra”, “Mangu quyosh” 
kabi tarixiy romanlar yozildi. Qarangki, 
qahramonlarining bari tarixning murakkab 
taqdirlarga ega ulug‘ siymolari. Ularning 
badiiy pishiq obrazlari yaratilishini aynan 
adib ijodining shakllanish jarayonlari, deb 
ayta olamiz.

Rostdan ham, Muhammad Ali katta 
adabiyot yaratayotgan adiblarimizdan biri. 
Buni yangi “Mangu quyosh” tarixiy romani 
ham isbotlab turibdi.

Muhabbat mo‘jizalari
Alisher Navoiy o‘z asarlarida, xususan, 

“Xamsa”da muhabbat mo‘jizalari jilvalarini 
o‘zidan oldin ham, keyin ham hech qaysi 
ijodkor ko‘rsata olmagan darajada namoyon 
etgan. Ulug‘ shoirning muhabbat xazinasini 
to‘tiyoday ko‘zlarga surish dilni charog‘on va 
nurafshon qiladi. Ammo aynan shu xazinani 
bebaho boylik sifatida qabul qilmay, Alisher 
Navoiyning muhabbati ilohiy ishq yoki 
insonga bo‘lgan sevgi, deya biryoqlama 
qarash ko‘pchilikni chalg‘itadi.

Ayniqsa, yoshlar bu borada bir 
to‘xtamga kela olmay, mutolaadan sovishi 
mumkin. Ayrim o‘zbek tili va adabiyoti 
o‘qituvchilari faqat g‘azallarni yod 
oldirish bilan chegaralanib qolishlari ham 
masalani hal etishga xizmat qilmaydi.

Yozuvchi asarda aynan shu jihatlarni 
ham o‘ylaganligi tabiiy. Shu sababli, 
u buyuk shoir muhabbatini insonning 
insonga bo‘lgan sevgisidan ilohiy ishq 
qadar yuksalgan sir-u sinoat, qalb 
gavhari sifatida ko‘rsatadi. Bu yagona va 
o‘zgarmas, mangu muhabbat.

Alisher Navoiy haqidagi asarlarni kunda 
o‘qish kerak. Shunda ulug‘ ijodkor g‘azallarini 
mutolaa qilish istagi junbushga keladi. 
G‘azallarni o‘qib, nur emgan kimsa borki, 
“Xamsa”dan bebahra qolmaslikka intiladi.

“Mangu quyosh”dagi ko‘pgina ta’rif-
tavsiflar she’rday o‘qiladi. Ehtimol, bunga 
nainki asar ulug‘ shoir to‘g‘risidagi ekanligi, 
balki yozuvchining yuksak nazmiy 
iqtidori sababdir. Eng muhimi, adibning 
muhabbati ulug‘ shoir muhabbatidan kuch 
olganligidadir.

Abadiyatga daxldor
Alisher Navoiydan kimdir uzoqlashib 

ketishi mumkin. Biroq hech kim, undan 
butkul uzilib keta olmaydi. Axir quyoshni 
o‘ylamaydigan ko‘p. Lekin hech kim 
uningsiz yashay olmaydi. “Mangu quyosh” 
bilmaganingni bildirishga, bilganingni 
chuqur his etishga xizmat qiluvchi kitob 
bo‘libdi. Bu — ulug‘ mavzuga yangicha 
yondashish namunasi. Demak, bunday 
asarlarni ko‘proq o‘qib-o‘rganish lozim. 
Yoshlarga o‘rgatish esa ayni muddaodir.

“O‘ksinma! Hayot hali oldinda” deb 
hayqirardi... Mangu quyosh!” Bu hayqiriq 
hazrat Navoiy nidolari ham. Ulug‘ daho 
xalqning, millatning quyoshi bo‘lib manguga 
qoldi. Asar bundan keyin xalq va millat 
quyoshi tobora ko‘proq nur sochaverishiga 
komil ishonch ruhi bilan sug‘orilgan.

Bir muddat oldin bir rahbar, o‘ziga 
yarasha qalamkash televideniye orqali 
chiqishida: “Endi biz Navoiyni o‘rgana 
olmaymiz. Bu juda qiyin”, degan edi. 
Bu sovuq temirga cho‘kich urganday 
taassurot qoldirdi, katta karvon 
yo‘liga to‘g‘anoq bo‘lgan qaroqchining 
harakatlarini eslatdi... Alisher Navoiy 
haqida bilar-bilmas, tushunib-tushunmay 
fikr yuritish ta’bni xira qilibgina qolmaydi, 
ko‘pchilikni bilimsizlik botqog‘iga ham 
tortadi. Shu sababli, ulug‘ ajdodimizni 
bilmaslikda faqat o‘zni ayblash kerak. 
Shunda bilishga yo‘lning uchi ko‘rinadi. 
Asar ana shu jihatdan yo‘llanma ham.

“Mangu quyosh” haqida tanqidiy fikrlar 
ham bildirilishi tabiiy. Chunki Alisher 
Navoiy to‘g‘risidagi asarlarga har xil 
nuqtai nazardan nigoh tashlanadi. Eng 
muhimi esa, buyuk shoirning quyoshga 
mengzalishini inkor etib bo‘lmaydi.

Sotim AVAZ,
O‘zbekiston yozuvchilar uyushmasi 

a’zosi.

shunday bir ko‘chada olcha, yana birida 
uzum, yana boshqasida o‘rik nihollarini 
ekib, parvarishlash yo‘lga qo‘yildi. Bu 
mahsulotlarni tizimli xarid qilish, saqlash, 
saralash, qadoqlash, quritish, qayta 
ishlash, ichki hamda tashqi bozorlarga 
sotishni tashkil etishda juda qo‘l kelmoqda.

Paxta va g‘alladan bo‘shagan 
maydonlarning aholiga dehqonchilik 
uchun ijaraga berilishi natijasida minglab 
oilalarning ro‘zg‘origa baraka kirdi, eng 
muhimi, mehnat migranti sifatida chet 
ellarda sarson bo‘lib yurgan ko‘plab 
yoshlar oilasi bag‘riga qaytdi.

— “O‘z uying — o‘lan to‘shaging”, degan 
naqlning ma’nosini musofirchilikning 
nonini tatib ko‘rgan insonlar yaxshi 
biladi, — deydi Yangibozor tumanidagi 
Ochaqal’a mahallasida yashovchi Roza 
Boboniyozova. — O‘zimiz qishloqda 
yashasak-da, dehqonchilik qilish uchun 
yerimiz yo‘qligidan hatto ro‘zg‘orga zarur 
meva-sabzavotlarni bozordan sotib olar 
edik. Farzandlar ulg‘ayib, ro‘zg‘or yuki 

og‘irlashgach noiloj tirikchilik vajidan 
turmush o‘rtog‘im bilan ishlash uchun 
xorijga ketdik.

Yaqinlarim bilan telefon orqali muloqotda 
qishloq joylarda aholiga dehqonchilik 
uchun yer berilayotganini eshitib Vatanga 
qaytdim. Auksionda qatnashib 30 sotix yer 
oldim. Hozir dehqon xo‘jaligi rahbariman. 
Yaqinda turmush o‘rtog‘im ham xorijdan 
qaytib keldi. Birgalikda dehqonchilik 
qilib, bir yilda 2-3-marta hosil olyapmiz, 
shuningdek, chorva, parranda bosh 
sonini ko‘paytirdik. Xomcho‘t qilib ko‘rsak, 
daromadimiz chakki bo‘lmas ekan.

Xorazm viloyatining Bog‘ot tumanidagi 
Uzumzor mahallasiga yo‘lingiz tushsa, 
mahalla nomi bejiz tanlanmaganiga amin 
bo‘lasiz. Har bir xonadonning hovlisidan 
tortib, tomorqasigacha uzumzor. Mahalla 
ahli tomorqadan samarali foydalanish va 
mahsulotni eksport qilish bobida qo‘shni 
qishloqlardan ancha ilgarilab ketgan. 
Avvallari mahalla ahli uzumni qish-bahor 
mavsumi uchun meva saqlaydigan 
maxsus omborlarga, xorazmcha aytganda, 
“talak”ga joylardi. Hozir esa mahallada bir 
nechta zamonaviy sovitkichli omborlar 
qurildi. Bu eksport imkoniyatini yanada 
kengaytirdi. Mahsulotning asosiy xaridori 

— Rossiya va Qozog‘istonning yirik savdo 
kompaniyalari.

— Mahallamizda uzumchilikni 
rivojlantirishni “o‘sish nuqtasi” sifatida 
belgilab olganmiz, — deydi “Uzumzor” 
shaharcha fuqarolar yig‘ini raisi Foziljon 
Sodiqov. — Daromadimiz yaxshi. Har bir 
xonadonda bittadan, ba’zilarida ikkitadan 
yengil mashina bor, uy-joylarimiz ham 
havas qilsa arzigulik. Eng muhimi, 
mahallamizda “temir daftar”ga kiritilgan 
birorta ham oila yo‘q. Hamma xonadonlar 
uzumchilikdan keladigan daromad tufayli 
farovon turmush kechirmoqda. Yurtimizda 
uzumchilikni rivojlantirish, ekoturizmni 
yo‘lga qo‘yish borasidagi sa’y-harakatlar 
bizni yanada izlanishga, sohaga ilmiy 
asosda yondashish, bozor talabidan kelib 
chiqib, mahsulot yetishtirish, innovatsion 
usullarni joriy etishga undayapti.

Mahallaga yondosh hududda zamonaviy 
texnologiya asosida yiliga ikki ming tonna 
uzumni qayta ishlaydigan zavod barpo 
etilayotir. Bu esa uzumzorliklar uzumining 
yana bir yirik ulgurji xaridori paydo 
bo‘layotganidan, kelgusida daromad 
salmog‘i yanada oshishidan darak beradi.

Odilbek ODAMBOYEV
(“Xalq so‘zi”).

2024-yil uchun tayanch doktorantura —  
falsafa doktori (PhD), doktorantura (DSc)  
hamda mustaqil izlanuvchilikka (PhD, DSc)  
08.00.02 — makroiqtisodiyot va 08.0012 —  
mintaqaviy iqtisodiyot ixtisosliklari bo‘yicha  

qabul e’lon qiladi. 

REKLAMA

O‘zbekiston Respublikasi  
Vazirlar Mahkamasi huzuridagi 

Makroiqtisodiy va hududiy  
tadqiqotlar instituti

Hujjatlar 2023-yilning 15-oktabriga qadar Oliy ta’lim, fan va 
innovatsiyalar vazirligining phd.mininnovation.uz yagona 

elektron tizimi orqali topshiriladi.
Talabgorlar uchun kerakli hujjatlar ro‘yxati bilan institutning 

imrs.uz saytida batafsil tanishishingiz mumkin.

Tayanch doktoranturaga — falsafa doktori (PhD):

08.00.02 — makroiqtisodiyot              2 o‘rin;
08.0012 — mintaqaviy iqtisodiyot      2 o‘rin.

Doktoranturaga (DSc):

08.00.02 — makroiqtisodiyot                      1 o‘rin;
08.0012 — mintaqaviy iqtisodiyot              1 o‘rin. 

Mutolaa

“Xalq so‘zi” gazetasining 2022-yil 3-fevral sonida O‘zbekiston xalq yozuvchisi 
Muhammad Alining “Hazrat Navoiyning sirli olami” nomli maqolasi e’lon qilingan 
bo‘lib, unda “Navoiy kim?” degan savol o‘rtaga tashlangan va ko‘p sonli o‘quvchilarni 
mulohazaga chorlagan edi. Yaqinda adibimiz Alisher Navoiyga bag‘ishlangan o‘sha 
savolga javoblar izlangan “Mangu quyosh” tarixiy romanini e’lon qildi.

MANGU QUYOSHMANGU QUYOSH


